KANUNI ZA BUNGE
(Toleo 1a 2004)

ZIMETUNGWA KWA MUJIBU WA MARA YA 89(1) YA
KATIBA YA JAMHURI YA MUUNGANO

SEHEMU YA KWANZA
UTANGULIZI

1. Kanuni hizi ziitwe Kanuni za Bunge, toleo la mwaka 2003.

2.-(1) Katika Kanuni hizi, isipokuwa kama maelezo yatahitaji
vinginevyo.

"Bendera" maana yake ni Bendera ya Bunge inayotajwa katika Kanuni za
121,122 na 123.

"Gazeti" maana yake ni Gazeti rasmi la Serikali ya Jamhuri ya Muungano
linaloitwa Gazeti la Serikali au The Tanzania Gazette;

"Hoja ya Kamati" maana yake ni hoja inayotokana na majadiliano ya
Kamati yoyote ya Bunge;

"Hoja ya Mbunge" maana yake ni hoja inayotolewa na Mbunge
asiyekuwa Waziri;

"Kamati" maana yake ni Kamati yoyote ya Bunge iliyoundwa kwa
Mujibu wa Kanuni hizi;

"Kamati inayohusika" maana yake ni Kamati itakayopewa kazi fulani
kwa mujibu wa Kanuni ya 88(9);

"Kamati ya Bunge Zima" maana yake ni Kikao cha Wabunge wote
wanapokuwa wamekaa kama Kamati ya Bunge, badala ya kukaa
kama Bunge lenyewe. Lakini wakati wa Kamati ya Bunge Zima
inaposhughulikia Makadirio ya Matumizi ya Fedha za Serikali, itaitwa
"Kamati ya Matumizi";

"Katiba" maana yake ni Katiba ya Jamhuri ya Muungano wa Tanza-
nia ya 1977, pamoja na marekebisho yake yote;

"Katibu" maana yake ni Katibu wa Bunge, na ni pamoja na Naibu
Katibu, Katibu Msaidizi na Mtumishi mwingine yeyote wa Bunge
aliyeidhinishwa kutekeleza kazi yoyote ya Katibu wa Bunge;
"Kikao cha Bunge" maana yake ni kikao cha siku moia kinachoanza
kwa kusomwa Dua na kumalizika kwa kuahirisha Bunge hadi siku
inayofuata, au siku nyingine ya baadaye;

"Kitabu cha Maamuzi" maana yake ni kumbukumbu iliyotajwa katika
Kanuni ya 14(3), inayohusu maamuzi mbalimbali ya Bunge na maamuzi
ya Spika kuhusu suala lolote la utaratibu Bungeni;

Jina

Ufafanuzi



"Kitabu cha Shughuli" maana yake ni kumbukumbu ya kudumu inayowekwa
na Katibu kwa mujibu wa Kanuni ya 14(1)(d);
"Maisha ya Bunge" maana yake ni ule muda wote unaoanzia tarehe ambapo
Bunge jipya limeitishwa kukutana mara ya kwanza baada ya Uchaguzi Mkuu
na kuishia tarehe ya kuvunjwa kwa Bunge hilo; "Mbunge" maana yake ni
Mjumbe wa Bunge la Jamhuri ya Muungano wa Tanzania;
"Mkutano wa Bunge" rnaana yake ni mfululizo wa vikao, kuanzia kikao
cha kwanza hadi kufikia wakati ambapo shughuli zote zilizopangwa
zitakuwa zimemalizika;
"Mgeni" rnaana yake ni mtu yeyote ambaye si Rais, Mbunge, Katibu
au Mtumishi mwingine yeyote ambaye hatekelezi kazi rasmi
zinazohusu Bunge; isipokuwa kwamba mtu yeyote ambaye si
Mbunge au mtumishi wa Bunge hatahesabiwa kama mgeni
atakapokuwa anafanya kazi zinazohusu Bunge an Shughuli za
Bunge, na kwa kiasi kinachomwezesha kufanya kazi hizo tu;
"Rais" maana yake ni Rais wa Jamhuri ya Muungano wa Tanzania,
na ni pamoja na mtu mwingine yeyote ambaye kwa wakati fulani
unaohusika atakuwa anatekeleza kazi za Rais kwa Mujibu wa Katiba;
"Spika" maana yake ni Spika wa Bunge. Isipokuwa kwamba Naibu
Spika, Mwenyekiti wa Bunge au Mbunge mwingine yeyote
anapokuwa amekalia Kiti cha Spika, katika Kikao chochote cha
Bunge, au anapokuwa akitelekeza shughuli yoyote ambayo ni kazi
ya Spika, atakuwa na madaraka yote ambayo yamekabidhiwa kwa
Spika kwa mujibu wa Kanuni hizi;
"Mwenyekiti" maana yake ni Mbunge aliyechaguliwa kwa mujibu
wa Kanuni hizi, kuongoza Shughuli za Bunge wakati Spika na Naibu
Spika wote hawapo. Neno "Mwenyekiti" pia litatumika kwa Spika,
Naibu Spika au Mbunge mwingine anayehusika wakati anapokuwa
anaongoza Kamati ya Bunge Zima;
"Siwa" maana yake ni Rungu la dhahabu linaloturnika kama kielelezo
cha Mamlaka ya Spika ambalo hubebwa na Mpambe wa Bunge
aliyetajwa katika Kanuni ya 16 ya Kanuni hizi, akimtangulia Spika
wakati anapoingia na kutoka kwenye Ukumbi wa Bunge kabla na
baada ya kila Kikao cha Bunge; na vile vile hufunikwa lisionekane
wakati Bunge linapokaa kama Kamati ya Bunge Zima;
"Taarifa Rasmi" maana yake ni Taarifa ya majadiliano ya Bunge
iliyotajwa kwa mujibu wa Kanuni hizi;
"Vikao vya Bunge" maana yake ni pamoja na Vikao vya Karnati zake;
"Waziri" ni pamoja na Naibu Waziri na pia Waziri Mkuu.

(2) Bila ya kuathiri masharti ya Katiba, Kanuni hizi zitatumika katika

uendeshaji wa Shughuli zote za Bunge.



SEHEMU YA PILI

UENDESHAIJI WA SHUGHULI ZA BUNGE

3.-(1) Kutakuwa na Spika wa Bunge, ambaye atachaguliwa na
atashika madaraka yake kufuatana na masharti ya Katiba na Kanuni
hizi.

(2) Bila ya kuathiri masharti ya Katiba na ya Kanuni hizi, wakati
wowote ambapo Spika, kutokana na kutokuwepo nchini au maradhi
au sababu nyingine yoyote, hataweza kutekeleza madaraka au
majukumu ya kazi yake, basi madaraka na majukumu ya kazi yake
yatatekelezwa na Naibu Spika.

4.-(1) Bila ya kuathiri masharti yanayofuatia Kanuni hii, Spika
atakuwa ndiye Kiongozi wa Bunge, na ataliwakilisha Bunge katika
vyombo na vikao vingine vyote nje ya Bunge.

(2) Spika ataongoza kila Kikao cha Bunge na ndiye mwenye
mamlaka ya kuamua mambo yanayoweza kuzungumzwa Bungeni.

(3) Spika atawajibika kutilia nguvu Kanuni zote za Bunge, na
endapo Mbunge yeyote hataridhika na uamuzi wa Spika anaweza
kuwasilisha sababu za kutoridhika kwake kwa Mwenyekiti wa Kamati
ya Kanuni za Bunge ambayo itatakiwa ikutane mara moja kufikiria
na kutoa uamuzi wake kwa Spika juu ya jambo hilo, na Spika
atalijulisha Bunge uamuzi huo utiotolewa.

Isipokuwa kwamba Spika hatakuwa Mwenyekiti wa Kamati ya
Kanuni za Bunge wakati inapojadili jambo linaomhusu.

(4) Spika aweza kutamka Mbunge yeyote anayekiuka Kanuni hizi
kujirekebisha mara moja, na Mbunge yeyote aweza kusimama
mabhali pake na kumwarifu Spika kuwa Mbunge fulani anakiuka
kanuni kwa mujibu wa Kanuni ya 55(1),

(5) Spika aweza wakati wowote bila kutoa taarifa rasmi kwa Bunge,

kumtaka Naibu Spika au Mbunge ambaye ni Mwenyekiti wa Bunge
kuongoza shughuli za Bunge.

5.-(1) Kutakuwa na Naibu Spika ambaye atachaguliwa na atashika
madaraka yake kwa mujibu wa masharti ya Katiba na Kanuni hizi.

(2) Bila ya kuathiri masharti ya Katiba na ya Kanuni hizi, wakati
wowote ambapo Spika na Naibu Spika wote hawapo au kwa sababu
nyingine yoyote, hawawezi kutekeleza madaraka na majukumu yao,
basi madaraka na majukumu hayo yatatekelezwa na Mbunge
ambaye ni Mwenyekiti wa Bunge.

6.-(1) Naibu Spika atakuwa na Mamlaka na atatekeleza majukumu
ambayo amepewa kwa mujibu wa Kanuni hizi.

(2) Naibu Spika aweza wakati wowote anapokuwa amekalia Kiti
cha Spika, bila kutoa taarifa rasmi kwa Bunge, kumtaka Mbunge
ambaye ni Mwenyekiti wa Bunge kuongoza shughuli za Bunge.

7.-(1) Kutakuwa na Uchaguzi wa Spika katika nyakati zilizowekwa
na lbara ya 86(1) ya Katiba, na Uchaguzi huo utafanywa kwa kura
ya siri kwa kufuata utaratibu uliowekwa na Kanuni hii.

(2) Kila Chama cha Siasa kitakuwa na haki ya kupendekeza jina
moja, ama la Mbunge wa Chama hicho, au la mtu mwingine yeyote
aliye na sifa za kuwa Mbunge, ambaye atakuwa mgombea uchaguzi wa
Spika. Endapo jina moja tu ndilo litakuwa limependekezwa,basi mgombea
huyo atahesabiwa kuwa anaungwa mkono na Vyama vyote
vilivyowakilishwa, Bungeni, kwa hiyo atatangazwa kuwa amechaguliwa
kuwa Spika bila kupingwa.

(3) Endapo wamependekezwa wagombea wawili au zaidi, uchaguzi
utafanyika kwa kufuata utaratibu unaoelezwa katika fasili zinazofuata
za Kanuni hii.

(4) Kabla ya kikao cha Bunge cha kumchagua Spika, Katibu
ataandaa karatasi za kura zitakazoonyesha majina ya wagombea
wote waliopendekezwa kwa mujibu wa fasili ya (2) ya Kanuni hii, na
atatoa karatasi moja tu ya kura kwa kila Mbunge wakati wa kupiga kura.

Isipokuwa kwamba Mbunge ambaye kabla ya shughuli za uchaguzi



kumalizika atakosea katika kuweka alama kwenye karatasi ya kura
ataruhusiwa kumrudishia Katibu karatasi hiyo naye Katibu ataifuta
na kuiharibu mara moja na kumpa Mbunge huyo karatasi nyingine.

(5) Kila Mbunge atapiga kura kwa kuweka katika karatasi aliyopewa
na Katibu alama ya "V" katika mraba pembeni mwa jina la mgombea
anayemtaka awe Spika, na ataitumbukiza katika sanduku la kura.

(6) Baada ya Katibu kuridhika kwamba Wabunge wote waliomo
Bungeni wanaotaka kupiga kura wameweka karatasi zao za kura
katika masanduku, masanduku yote yatapelekwa mahali
palipoandaliwa kwa kazi ya kuhesabu kura, na kura hizo
zitahesabiwa chini ya usimamizi wa Wabunge watakaoteuliwa,
mmoja mmoja kutoka katika kila chama kilichoshiriki katika uchaguzi
huo.

(7) Mgombea yeyote wa kiti cha Spika atatangazwa kuwa
amechaguliwa kuwa Spika iwapo atapata kura nyingi zaidi kuliko
mgombea mwingine yeyote.

(8) Mara baada ya Katibu kumtangaza mgombea aliyeshinda
Uchaguzi kwa mujibu wa Kanuni hii, Spika aliyechaguliwa
ataapishwa kwa mujibu wa utaratibu wa Kanuni ya 25(2).

(9) Mgombea yeyote anaweza kumtaarifu Katibu kwa maandishi
kwamba anajitoa kugombea, kabla ya shughuli za kupiga kura
kuanza Bungeni, na Katibu atalifuta jina la mgombea huyo katika

karatasi za kura.

8.-(1) Kutakuwa na Naibu Spika wa Bunge ambaye atachaguliwa
kutoka miongoni mwa Wabunge.

(2) Uchaguzi wa Naibu Spika utafanyika katika Mkutano wa
Kwanza wa Bunge jipya, au mapema iwezekanavyo baada ya wakati
huo; au katika kikao cha kwanza cha Bunge mara baada ya nafasi
ya Naibu Spika kuwa wazi, au mapema iwezekanavyo baada ya
kikao hicho.

(3) Uchaguzi wa Naibu Spika utaendeshwa kwa utaratibu ule ule

unaotumika kumchagua Spika, isipokuwa kwamba Mbunge hawezi
kushiriki katika Uchaguzi wa Naibu Spika iwapo hajaapa Kiapo cha
Uaminifu.

9.-(1) Kutakuwa na Wenyeviti wawili wa Bunge ambao
watachaguliwa na Wabunge kutoka miongoni mwa Wenyeviti wa
Kamati za Kudumu za Bunge.

(2) Uchaguzi wa Wenyeviti wa Bunge utafanyika kwa kufuata
utaratibu kwamba karatasi ya kura itakuwa na majina ya Wenyeviti
wote wa Kamati za Kudumu. Kila Mbunge atapiga kura ya kuchagua
majina mawili katika orodha hiyo. Wagombea wawili watakaokuwa
wamepata kura nyingi zaidi kuliko wenzao, ndio watakuwa,
wamechaguliwa kuwa Wenyeviti wa Bunge,

9A. Uchaguzi wa Wabunge wanaokwenda katika vyombo vingine
ambavyo kwa mujibu wa sheria zilizounda vyombo hivyo vinatakiwa viwe
na wawakilishi wa Bunge, na uchaguzi unaofanywa na Bunge wa kuchagua
Wabunge wa Bunge la Afrika Mashariki, utafanywa kwa kuzingatia, kura
kadri iwezekanavyo, uwiano wa idadi ya Wabunge wa vyama mbalimbali
vya siasa vinavyowakilishwa Bungeni, uwakilishi wa jinsia, na uwakilishi
wa pande zote mbili za Muungano.

10. Waziri Mkuu atakuwa ndiye Kiongozi wa Shughuli za Serikali
Bungeni. Kama Waziri Mkuu hataweza kuwepo Bungeni kwa kipindi
kinachozidi siku moja, atamteua Waziri mwingine kuwa Kiongozi
wa muda wa Shughuli za Serikali Bungeni. Katika kufanya uteuzi
huo, Waziri Mkuu atazingatia ukubwa kazini wa Mawaziri waliopo.

11.-(1) Kiongozi wa Upinzani Bungeni atachaguliwa kwa kufuata
utaratibu ulioelezwa katika fasili za Kanuni hizi zinazofuata.

(2) Chama chochote hakitakuwa na haki ya kuchagua Kiongozi
wa Upinzani Bungeni, mpaka kiwe kina idadi ya Wabunge
wasiopungua thelathini.

(3) Endapo kutakuwa na Vyama zaidi ya kimoja ambavyo kila kimoja
kina Wabunge thelathini au zaidi, basi Chama chenye idadi kubwa zaidi
ya Wabunge kuliko vingine ndicho kitakuwa na haki ya kuchagua Kiongozi



wa Upinzani Bungeni. Lakini endapo kutakuwa na vyama viwili au zaidi
vyenye idadi sawa ya Wabunge ambao ni zaidi ya thelathini, Wabunge wa
Vyama hivyo vinavyohusika watachagua Kiongozi wa Upinzani Bungeni
kwa kufuata utaratibu watakaokubaliana wenyewe. Isipokuwa kwamba
Vyama zaidi ya kimoja vikikubaliani kushirikiana katika shughuli za
Upinzani Bungeni, na ushirikiano huo ukiunganisha Wabunge zaidi ya
thelathini, na pia ikiwa idadi hiyo itakuwa kubwa zaidi kuliko Wabunge
wa Chama kingine chochote cha upinzani basi vyama hivyo
vilivyoshirikiana vitakuwa na haki ya kuchagua Kiongozi wa Upinzani
Bungeni.

(4) Iwapo Wabunge wote wa Vyama vya Upinzani waliopo Bungeni
watakubaliana kushirikiana katika shughuli za Upinzani Bungeni, basi
watakuwa na haki ya kuchagua Kiongozi wa Upinzani, hata kama
idadi yao haifikii Wabunge thelathini, lakini haipungui ishirini.

12.-(1) Chama chenye haki ya kumchagua Kiongozi wa Upinzani
Bungeni kwa mujibu wa fasili ya (3) ya Kanuni ya 11, chaweza pia
kuchagua Naibu Kiongozi wa Upinzani.

(2) Kiongozi wa Upinzani Bungeni anaweza kuteua Mbunge wa
Chama chake au wa Kambi yake ambaye atakuwa ndiye Msemaji

Mkuu kwa kila Wizara iliyopo ya Serikali.

13.-(1) Chama kinachounda Serikali na Chama chenye haki ya
kuchagua Kiongozi wa Upinzani Bungeni, vyaweza kuteua Waratibu
wa Vyama hivyo Bungeni, ambao watajulikana kwa jina la "Chief’
Whip " wa Serikali na "Chief Whip " wa Upinzani, Vyama hivyo vyaweza
pia kuchagua Waratibu Wasaidizi ambao watajulikana kwa jina la (whips)
"Assistant whips" 1dadi hiyo itaamuliwa na Vyama vyenyewe.

(2) Kazi ya Viongozi hawa, kwa upande wa Serikali ni kuwa kiungo
cha mawasiliano baina ya Kiongozi wa Shughuli za Serikali Bungeni,
na Wabunge wa Upande wa Serikali; na kwa upande wa Upinzani,
pia ni kuwa kiungo cha mawasiliano baina ya Kiongozi wa Upinzani
Bungeni, na Wabunge wa Upinzani.

(3) Kwa madhumuni ya Kanuni hii "Chama" maana yake ni Kamati za
Vyama vya Siasa zilizotajwa katika Kanuni ya 83A ya Kanuni hizi.
14.-(1) Kutakuwa na Katibu wa Bunge ambaye atawajibika kuliakikisha

utekelezaji bora wa Shughuli za Bunge kwa madhumuni hayo:-

(a) atahudhuria vikao vyote vya Bunge na vya Kamati ya Bunge Zima na,
kama akiagizwa hivyo na Spika, vikao vya Kamati nyingine yoyote
ya Bunge;

(b) atawajibika kuweka kumbukumbu zinazotakiwa ziwekwe kwa
mujibu wa Kanuni hizi;

(c) atatayarisha Taarifa Rasmi, kwa mujibu wa Kanuni hizi;

(d) atatayarisha siku hadi siku Kitabu cha Shughuli za Bunge na
kukihifadhi Ofisini kwake, kikiwa kinaonyesha:-

(i) maagizo yote yaliyotolewa na Bunge;

(ii) shughuli zote zilizopangwa kufanywa siku yoyote ya
baadaye;

(iii) taarifa zote za maswali na hoja zilizokubaliwa na Spika.

(2) Katibu atawajibika kuhakikisha utunzaji mzuri wa kumbukumbu
za Bunge, Miswada na Hati nyingine zilizowasilishwa Bungeni, na
Mbunge yeyote aweza kukagua kumbukumbu na Hati hizo wakati
wowote unaofaa; na vile vile watu wengine waweza kuzikagua, kwa
kufuata utaratibu utakaowekwa na Spika.

(3) Katibu atawajibika kutunza na kuweka Kitabu cha Maamuzi
ambamo ataingiza mara kwa mara kumbukumbu za maamuzi ya
Spika kuhusu masuala ya utaratibu Bungeni.

(4) Katibu atawajibika kuhakikisha kuwa Ukumbi wa Mikutano na
mazingira yake, huduma kwa Wabunge na vifaa vingine
vinavyohusika na shughuli za Bunge, viko katika hali inayofaa
kuliwezesha Bunge kutekeleza wajibu wake ipasavyo.

15.-(1) Bila ya kuathiri Masharti ya Katiba na ya Kanuni hizi kuhusu
uwekaji wa nafasi na ngazi za utumishi katika Ofisi ya Bunge, Ofisi
hiyo itagawanyika katika Idara, Sehemu na Vitengo mbalimbali kwa
namna na idadi itakayoiwezesha kutoa huduma kamilifu kwa
Wabunge, Bunge na Kamati zake mbalimbali.

(2) Katibu atawajibika kuhakikisha kwamba Ofisi ya Bunge inaandaa



shughuli na kutoa huduma nyinginezo kwa Wabunge, Bunge na Kamati
zake kwa kuzingatia utaratibu utakaoagizwa na Spika au utakaowekwa na
Bunge au Kamati inayohusika.

(3) Bila ya kuathiri masharti yaliyotangulia ya Kanuni hii, kutakuwa na
Makatibu Wasaidizi wa Bunge kwa idadi na ngazi mbalimbali kadri
itakavyoamuliwa na Tume ya Huduma za Bunge iliyoundwa kwa mujibu
wa Sheria Na. 14 ya 1997.

Watumishi

Bunge

(4) Kutakuwepo na watumishi wengine wa Bunge ambao nyadhifa,
kazi na idadi yao vitaamuliwa na mamlaka inayohusika.

16. Kutakuwepo na Mpambe wa Bunge ambaye atatekeleza shughuli
mbalimbali za Spika na za Bunge kwa kufuata maagizo atakayopewa na Mpambe

Spika au na Katibu, kadri itakavyokuwa. wa Bunge
17.-(1) Pamoja na kutekeleza shughuli mbalimbali kwa mujibu wa
masharti ya Kanuni ya 16, Mpambe wa Bunge:- Majukumu
ya
. . . . . Mpambe
(a) atamtangulia Spika, akiwa amebeba Siwa ya Bunge, wakati wa Bunge

Spika anapoingia na anapotoka kwenye Ukumbi wa Mikutano
ya Bunge, kwa kuzingatia utaratibu uliowekwa;

(b) atahakikisha utulivu na amani katika sehemu wanapokaa wageni
na atawawekea utaratibu maalum wa kuingia na kutoka Bungeni;

¢) atasimamia masuala yote ya ulinzi na usalama wa Ofisi na majengo
yote'y jeng
yote ya Bunge, ikiwa ni pamoja na mali na vifaa vya Bunge.

(2) Kwa madhumuni ya utekelezaji bora wa majukumu yake wakati
wa vikao vya Bunge, Mpambe wa Bunge aweza kutoa maagizo
anayoona yanastahili kutolewa kwa Wahudumu wa Bunge, na
watumishi hao watawajibika kutekeleza maagizo hayo.

(3)Mpambe wa Bunge atawajibika kuratibu na kushauri juu ya usalama
wa Ukumbi, majengo na vyumba vyote vya Bunge na pia sechemu zote za
majengo yote yanayotumiwa na Bunge au Kamati za Bunge.

(4) Mpambe wa Bunge atakuwa na uwezo wa kutoa maagizo kwa
Askari Polisi au Askari mwingine yeyote aliyekabidhiwa kazi katika
Ukumbi wa Bunge na mazingira yake au katika majengo, vyumba au
sehemu nyinginezo zinazotumiwa kwa ajili ya kutekeleza shughuli
za Bunge kwa mujibu wa Kanuni hizi.

SEHEMU YA TATU

MIKUTANO NA VIKAO

18.-(1) Bila ya kuathiri masharti ya Katiba, Mkutano wa Kwanza
wa Bunge Jipya utaanza tarehe na saa ile ambayo Bunge jipya
limeitishwa na Rais kukutana.

(2) Bila ya kuathiri masharti ya Kanuni hizi kuhusu kuanza na
kufungwa kwa vikao vya Bunge, Mkutano wa Kwanza wa Bunge
utaendelea kukutana kwa muda wowote ambao utahitajiwa ili
kutekeleza na kukamilisha shughuli zote za Mkutano wa Kwanza
wa Bunge Jipya.

19.-(1) Shughuli za Mkutano wa Kwanza wa Bunge Jipya zitakuwa
kama ifuatavyo:-

(a) Uchaguzi wa Spika;

(b) Kiapo cha Uaminifu kwa Wabunge wote;

(c) Hoja ya kuthibitisha uteuzi wa Waziri Mkuu;

(d) Uchaguzi wa Naibu Spika;

(e) Ufunguzi rasmi wa Bunge Jipya utakaofanywa na Rais;
(f) Hoja ya kujadili hotuba ya Rais;

(2) Mwanzoni mwa Kikao cha Kwanza cha Mkutano wa Kwanza
wa Bunge Jipya, Katibu atasoma Tangazo la Rais la kuliita Bunge
Jipya kukutana na baada ya hapo atasoma Dua.

(3) Mara tu baada ya Dua kusomwa, Bunge litaingia katika shughuli
ya uchaguzi wa Spika. Kwanza; Katibu atamwomba Mbunge
asiyekuwa Waziri, au rngombea wa nafasi hiyo ya Spika, kutoka
miongoni mwa Wabunge ambao wamekuwa Wabunge kwa
mfululizo kwa muda mrefu zaidi kuliko Wabunge wengine, awe
Mwenyekiti wa Bunge kwa madhumuni ya kuongoza shughuli za
uchaguzi wa Spika. Kisha atagawa karatasi za kura kwa Wabunge, na



uchaguzi wa Spika utafanywa kwa kuzingatia utaratibu uliowekwa na
Kanuni ya 7.

(4) Baada ya shughuli za uchaguzi wa Spika kumalizika,
Mwenyekiti atasitisha Shughuli za Bunge hadi wakati atakaoutaja,
ambapo Bunge litarudia kwa ajili ya Spika mteule kuapishwa.

(5) Bunge litakaporudia, Mwenyekiti atamwita Spika mteule
ajongee ili aapishwe. Spika mteule atajongea kwenye Meza ya
Kiapo. Katibu atasimama mabhali pake na, akielekeza maneno yake
kwa Spika mteule, atasoma maelezo yafuatayo:-

Mheshimiwa ninayo heshima kukuarifu
kwamba, Wabunge wa Bunge hili Tukufu, katika kutekeleza
masharti ya lbara ya 84(1) ya Katiba ya Jamhuri ya
Muungano wa Tanzania, wamekuchagua wewe

Mheshimiwa uwe Spika wa Bunge hili.
Kwa hiyo basi, kutokana na na kuchaguliwa kwako, sasa
nakuita wewe Mheshimiwa Uape Viapo
vinavyohusika, kwa mujibu wa msharti ya Kanuni ya 25(2)

ya Kanuni za Bunge.

(6) Baada ya Spika kuapishwa, atakalia kiti chake na kutoa shukrani
zake; na baada ya hapo ataliahirisha Bunge hadi wakati mwingine
atakaoutaja, ambapo shughuli za kuwaapisha Wabunge wote Kiapo
cha Uaminifu zitaanza.

(7) Baada ya shughuli za kuwaapisha Wabunge kumalizika, Spika
atasoma taarifa ya Rais inayotaja jina la Waziri Mkuu
anayependekezwa athibitishwe na Bunge kwa mujibu wa masharti
ya lbara ya 51(2) ya Katiba ya Nchi. Baada ya hapo, Mwanasheria
Mkuu wa Serikali atatoa hoja ya kuliomba Bunge lithibitishe uteuzi
huo. Hoja hiyo itajadiliwa na kuamuliwa kama hoja nyingine yoyote.

(8) Baada ya hapo, au wakati mwingine utakaoamuliwa na Spika,
Bunge litamchagua Naibu Spika kwa kufuata utaratibu uliowekwa
na Kanuni ya 8.

(9) Ikifikia wakati huu, Spika atalitangazia Bunge ni kwa wakati gani



Mikutano
ya
Kawaida
ya Bunge

Rais atalifungua Bunge rasmi. Kisha aweza ama kusimamisha shughuli
za kikao hadi wakati huo, au kadri itakavyokuwa, kukiahirisha kikao hicho
hadi siku na wakati atakaoutaja.

(10) Spika atamkaribisha Rais kulifungua rasmi Bunge jipya. Rais
akimaliza hotuba yake ya ufunguzi, Spika atasimamisha kikao kwa
muda atakaoutaja ili amsindikize Rais na baada ya hapo itatolewa
hoja ya kuahirisha Bunge, hadi siku na wakati utakaotajwa katika
hoja hiyo.

20.-(1) Mikutano yote ya Bunge itafanyika katika Ukumbi wa Bunge
Mjini Dodoma.

(2) Bila ya kuathiri masharti yanayofuatia ya Kanuni hii, kila Mkutano,
isipokuwa Mkutano wa Kwanza wa Bunge Jipya, utaanza tarche
itakayowekwa na Bunge lenyewe.

(3) Bila ya kuathiri masharti yaliyotangulia ya Kanuni hii, endapo
manufaa ya Taifa yatahitaji kuwa Bunge lisikutane tarehe ile iliyowekwa
kwa mkutano utakaofuata, bali likutane tarehe ya mbele zaidi au ya nyuma
zaidi, basi Spika aweza, baada ya kushauriana na Kiongozi wa Shughuli
za Serikali Bungeni, kuliita Bunge likutane tarehe hiyo ya mbele zaidi au
nyuma zaidi.

(4) Iwapo Bunge litatakiwa kukutana tarehe ya mbele zaidi kuliko
ile iliyowekwa na Bunge lenyewe, basi tarehe hiyo mpya haitakuwa
mbele zaidi ya siku kumi na nne kutoka tarehe ile iliyowekwa na
Bunge lenyewe.

(5) Endapo Wabunge wasiopungua nusu ya idadi ya Wabunge
wote watampelekea Spika kwa maandishi ombi lililowekwa saini na
Wabunge hao, la kutaka Bunge liitishwe kwa dharura kabla ya tarehe
ya kikao kilichopangwa, basi Spika, ataliita Bunge likutane kwa
dharura.



21.-(1) Kikao cha Kwanza cha kila Mkutano wa Bunge, isipokuwa  Nyakati

kikao cha Kwanza cha Mkutano wa Kwanza wa Bunge jipya, kitaanza saa
tatu asubuhi, ila tu kama Bunge litaamua vinginevyo.

(2) Vikao vitakavyofuata vitaanza saa tatu asubuhi isipokuwa kama
Bunge litaamua vinginevyo. Hoja ya kubadilisha wakati wa kuanza kikao,
itatolewa na Waziri na itaamuliwa kama hoja nyingine yoyote. Hoja ya
aina hiyo haitahitaji kutolewa taarifa.

(3) Bunge litaendelea kukutana mpaka ifikapo saa saba mchana.

Ifikapo saa hiyo, shughuli yoyote itakayokuwa inafanyika, isipokuwa kama
Bunge litaikubali hoja ya kuendelea kukutana kwa muda utakaotajwa,
itasimamishwa na Spika bila kuwahoji Wabunge mpaka saa kumi na moja
jioni, ambapo shughuli hiyo itaendelea. Isipokuwa kwamba Spika akiona
inafaa, aweza kusimamisha Shughuli za Bunge wakati wowote kabla ya
saa saba mchana, hadi saa kumi na moja jioni. Kwa siku ambayo Hotuba
ya Bajeti itatolewa, shughuli zitasimamishwa hadi saa kumi jioni.

(4) Isipokuwa kama litakuwa limeahirishwa mapema zaidi, Bunge
litaendelea kukaa mpaka saa mbili kasorobo usiku, wakati ambapo Spika
atasimamisha shughuli na kuliahirisha Bunge bila hoja kutolewa, hadi kesho
yake au siku nyingine atakayoitaja. Lakini iwapo hoja ya kuongeza muda
wa kikao hicho itatolewa na kukubaliwa, Spika ataliahirisha Bunge wakati
muda ulioongezwa utakapomalizika. Hoja yoyote ya kuongeza muda wa
kikao haitaomba kuongeza muda unaozidi dakika thelathini. Kama wakati
wa kusimamisha shughuli Bunge litakuwa katika Kamati ya Bunge Zima
au Kamati ya Matumizi, Mwenyekiti atasimamisha shughuli za Kamati
hiyo na Bunge litarudia.

(5) Iwapo wakati wa kusimamisha shughuli Spika atakuwa anahoji
au yupo karibu kuhoji Bunge, basi atachelewesha kusimamisha shughuli
mpaka hoja iwe imeamuliwa.

(6) Endapo Spika atakuwa amepokea taarifa ya Mbunge yeyote
anayetaka kutoa maelezo yake chini ya fasili ya (9) ya Kanuni hii, basi
badala ya yeye kuliahirisha Bunge, Spika atamwita Waziri atakayetoa hoja
ya kuahirisha Bunge, ili kutoa nafasi kwa Mbunge huyo aweze kuchangia
hoja hiyo kwa kutoa maelezo yake. Lakini itabidi maelezo hayo yawe
yameandikwa na kuwasilishwa kwa Spika angalau siku moja kabla
hayajatolewa, na Mbunge anayehusika atayasoma kama yalivyoandikwa.

za
Vikao



Kufunga
Mkutano

(7) Baada ya kusimamisha shughuli, hakuna shughuli nyingine
yoyote itakayofanywa katika kikao hicho isipokuwa kufikiria hoja ambayo
itatolewa na Waziri ya kuahirisha Bunge hadi kesho yake au hadi siku
nyingine itakayotajwa katika hoja hiyo.

(8) Endapo majadiliano yoyote katika Bunge au katika Kamati ya

Bunge Zima yatasimamishwa na Spika kwa mujibu wa masharti ya Kanuni
hii, wakati yatakaporudiwa katika Bunge au katika Kamati, yataendelezwa
kuanzia hapo yaliposimamishwa kana kwamba mjadala uliendelea, na
Mbunge yeyote ambaye hotuba yake ilikatizwa na Spika atakuwa na haki
ya kuendelea na maelezo yake katika marudio ya mjadala huo. Endapo
Mbunge hakuitumia haki yake hiyo, basi atahesabiwa kuwa alikuwa
amemaliza hotuba yake.

(9) Bila ya kujali masharti ya Kanuni hii, hoja ya kuahirisha Bunge
kwa mujibu wa fasili ya (6), yaweza kutumiwa kama fursa kwa Mbunge
yeyote kutoa maelezo yake binafsi, au kutaka ufafanuzi utolewe na Waziri,
juu ya jambo lolote lililoko katika madaraka ya Waziri huyo, au kuanzisha
mjadala juu ya jambo lolote la dharura kwa idhini ya Spika, isipokuwa
jambo ambalo kwa mujibu wa Kanuni ya 50(6), haliwezi kujadiliwa bila
hoja maalumu kutolewa kwa ajili hiyo.

(10) Iwapo dakika thelathini zitapita tangu hoja ya kuahirisha
Bunge ilipotolewa iamuliwe kabla Bunge halijahojiwa na kuamua hoja hiyo,
basi Spika atakatisha mazungunizo yanayoendelea, na papo hapo atalihoji
Bunge kuhusu hoja ya kuahirisha Bunge.

(11) Iwapo shughuli zote zilizopangwa kwa ajili ya Mkutano
hazijamalizika, hoja yoyote ya kuliahirisha Bunge itakuwa ni ya kuliahirisha
mpaka kikao kinachofuata ambacho, kama Bunge halikuamua vinginevyo,
kitakuwa ni siku itakayofuata, isipokuwa kama itakuwa ni siku ya Jumamosi,
Jumapili au siku ya mapumziko.

(12) Ikitokea dharura yoyote, Spika anaweza kusimamisha
shughuli za Bunge bila kuwahoji Wabunge.

22.-(1) Kila Mkutano wa Bunge utafungwa kwa kuliahirisha Bunge
hadi Mkutano utakaofuata.

(2) Endapo shughuli zote zilizowekwa kwenye Orodha ya Shughuli

kwa ajili ya Mkutano huo zimemalizika, hoja ya kuahirisha Bunge itataja
siku na saa ambapo Mkutano utakaofuata utaanza.



SEHEMU YA NNE

SHUGHULI ZA BUNGE
23.~(1) Rais aweza kulihutubia Bunge siku yoyote ambayo Bunge Mpangilio
linakutana. wa )
Shughuli
za Bunge

(2) Wakati wa kuanza kikao cha Mkutano wowote wa Bunge,
baada ya Dua kusomwa na Spika kukalia kiti chake:-

(a) Kama Spika amepata taarifa kuwa Rais anakusudia
kulihutubia Bunge siku hiyo, Spika atalitangazia Bunge
ni wakati gani Rais atafanya hivyo.

(b) Wakati uliopangwa kwa ajili ya Rais kulihutubia Bunge
utakapofika, Spika atampokea Rais na kumkaribisha
alihutubie Bunge.

() Baada ya hotuba ya Rais, Spika aweza ama kusimamisha

kikao kwa muda ili kumwezesha amsindikize Rais, au
kutaka hoja itolewe ya kuahirisha Bunge hadi siku
nyingine itakayotajwa.

(3) Baada ya kushauriana na Kiongozi wa Shughuli za Serikali
Bungeni, Spika atatenga muda kwa ajili ya kujadili hotuba ya Rais.

(4) Shughuli za Bunge katika kila kikao zitaendeshwa kwa
mpangilio ufuatao:-

(a) Kuwaapisha Wabunge wapya kiapo cha uaminifu;

(b) Taarifa ya Rais;

(c) Taarifa ya Spika;

(d) Kuwasilisha maombi;

(e) Hati za kuwasilisha Bungeni;

(f) Maswali ambayo taarifa zake zimetolewa;

(g) Hoja za kuahirisha shughuli ili kujadili mambo muhimu ya
dharura;

(h) Kauli za Mawaziri;
(i) Maelezo binafsi ya Wabunge;



Dua

Kiapo
cha
Uami-

nifu

(j) Mambo yahusuyo haki za Bunge;
(k) Shughuli za Serikali;

(I) Hoja au taarifa za Kamati;

(m) Hoja binafsi za Wabunge.

(5) Bila ya kuathiri masharti mengine ya Kanuni hii, katika kila
Mkutano wa Bunge, Spika atatenga muda mahsusi kwa ajili ya Bunge
kushughulikia hoja binafsi za Wabunge na Miswada binafsi ya Wabunge,
kama itakuwapo.

(6) Shughuli za Bunge katika kila kikao zitatekelezwa kwa kufuata
jinsi zilivyowekwa katika Orodha ya Shughuli za siku hiyo, na kwa kufuata
utaratibu mwingine ambapo Spika ataagiza ufuatwe kwa ajili ya uendeshaji
bora wa shughuli za Bunge.

(7) Serikali itakuwa na haki ya kuagiza Shughuli zake ziwekwe
katika Orodha ya Shughuli kwa mpangilio ambao Serikali itaupendelea.

24. Dua iliyowekwa na Bunge itasomwa na Spika au Katibu, kadri
itakavyokuwa.

25.-(1) Kiapo cha Uaminifu kilichowekwa na Kanuni hii
kitaapishwa kwa kila Mbunge; lakini Mbunge aweza, kabla ya kuapa kiapo
hicho, kushiriki katika uchaguzi wa Spika.

(2) Mbunge yeyote aliyechaguliwa kuwa Spika kabla ya kushika
madaraka yake, ataapa Kiapo cha Spika mbele ya Bunge. Lakini endapo
atachaguliwa Spika ambaye siyo Mbunge, basi ataapa Kiapo cha uaminifu
kwanza kabla ya kuapa Kiapo cha Spika.

(3) Bila ya kuathiri masharti ya fasili ya (4), maneno yafuatayo
ndiyo yatakuwa Kiapo cha Uaminifu:-

"Mimi (Mbunge atataja jina lake), naapa kwamba nitakuwa
mwaminifu kwa Jamhuri ya Muugano wa Tanzania na kuitumikia
kwa moyo wangu wote, na kwamba nitaihifadhi, nitailinda na
nitaitetea Katiba ya Jamhuri ya Muungano wa Tanzania
iliyowekwa kwa mujibu wa sheria.

Ewe Mwenyezi Mungu nisaidie."



(4) Iwapo Mbunge yeyote haamini kuwa kuna Mungu, aweza
kuapa Kiapo cha Uaminifu kuacha maneno "Ewe Mwenyezi Mungu
nisaidie."

26.-(1) Taarifa ya Rais, kama ipo, itasomwa na Spika au Waziri.

(2) Kila inapowezekana, taarifa ya Rais itasomwa Bungeni wakati
jambo la (b) la "Shughuli za Bunge", zilivyowekwa na Kanuni ya 23(4)
litakapofikiwa; lakini Spika aweza, wakati wowote, kusimamisha shughuli
za Bunge kwa madhumuni ya kuwezesha taarifa hiyo isomwe.

27.-(1) Spika atatoa taarifa kuhusu Miswada yote iliyopitishwa
na Bunge katika Mkutano wake uliotangulia, yaani kama imekubaliwa na

Rais au kama Rais ametoa uamuzi mwingine.
(2) Spika aweza kutoa taarifa nyinginezo kama atakavyoona inafaa.

28.-(1) Mbunge yeyote aweza kuwasilisha Bungeni maombi
yoyote juu ya jambo lolote kwa niaba ya watu wanaotoa ombi hilo, na
halitatolewa Bungeni mpaka kwanza taarifa ya ombi hilo iwe imetolewa
kwa maandishi na kupokelewa na Katibu si chini ya siku mbili za kazi
kabla ya Mkutano ambapo ombi hilo linakusudiwa kutolewa.

(2) Ombi lolote laweza kuwasilishwa, Bungeni na Mbunge tu,
likionyesha dhabhiri jina la Mbunge anayeliwasilisha.

(3) Mbunge anayewasilisha ombi atatoa maelezo mafupi ya
kutambulisha watu wanaotoa ombi hilo, idadi yao, saini zilizoambatanishwa
kwenye ombi hilo, madai ya msingi yaliyomo, na madhumuni ya ombi
hilo.

(4) Baada ya kutimiza masharti ya fasili ya (3), Mbunge
anayewasilisha ombi aweza kutoa hoja kwamba, Bunge lijadili ombi hilo.
Hoja hiyo, haihitaji kutolewa taarifa na itaamuliwa bila mjadala wowote.
Hoja ya kujadili ombi ikikubaliwa, itashughulikiwa kwa kufuata mpangilio
wa shughuli uliowekwa, na Kanuni ya 23(4).

(5) Mbunge yeyote hataruhusiwa kuwasilisha ombi linalomhusu
yeye mwenyewe au ambalo yeye amelitia saini yake, au ambalo linakiuka
masharti ya Kanuni ya 77.

Taarifa

ya

Masharti 29. Ombi lolote halitawasilishwa Bungeni isipokuwa tu kama
kuhusu — Spika ataridhika kuwa limezingatia masharti yafuatayo:-
Maombi

(a) Limeandikwa katika lugha ya Kiswahili au Kiingereza; au

(b) Limeandikwa kwa lugha ya heshima na taadhima na linamalizia

kwa maelezo ya jumla kuhusu madhumuni ya ombi hilo.

Taarifa ya . .. - . .
Kuwasilisha 30. Nakala ya kila ombi itawasilishwa kwa Katibu siku
maombi  zisizopungua mbili kabla ya siku ya kuwasilishwa Bungeni.

Hati za
kuwasilishwa
Bungeni

31.-(1) Hati zaweza kuwasilishwa Bungeni wakati wa vikao
vyake:-

(a) na Waziri;
(b) na Mbunge asiyekuwa Waziri.

(2) Iwapo Bunge haliko katika kikao, kwa kuziwasilisha kwa
Katibu pamoja na barua iliyotiwa saini na Waziri mwenyewe au Katibu
Mkuu wake au na Mwanasheria Mkuu wa Serikali; au na Mbunge
anayehusika; na kumbukumbu ya hati zote zilizowasilishwa Bungeni
zitaingizwa katika Taarifa Rasmi.

(3) Hati zote zitawasilishwa Bungeni bila kutolewa hoja yoyote
kwa ajili hiyo.

(4) Nakala za matoleo yote ya Gazeti pamoja na Nyongeza zake,
zilizochapishwa tangu kikao cha mwisho cha Mkutano wa Bunge uliopita,
zitawasilishwa Bungeni na Waziri. Hakutatakiwa kutolewa taarifa ya
kuwasilisha hati hizo.

(5) Mbunge yeyote atakuwa na haki, endapo atamuomba hivyo
Katibu, wakati wowote unaofaa, kusoma na, kama anataka hivyo, kunukuu
sehemu, au kupata nakala ya hati zote zilizowasilishwa Bungeni.

32.-(1) Wakati wowote baada ya hati yoyote kuwasilishwa Bungeni

Hati kwa mujibu wa Kanuni ya 31, Waziri au Mbunge aliyewasilisha hati hiyo,
slizowa- a0 Mbunge mwingine yeyote, aweza kutoa hoja kwamba Bunge lijadili
silishwa hati hiyo. Hoja inayotolewa kwa mujibu wa Kanuni hii haitahitaji kutolewa

taarifa, na itaamuliwa bila mabadiliko au mjadala wowote. Hoja ya kujadili
hati iliyowasilishwa Bungeni ikikubaliwa, itashughulikiwa kwa

Kujadili



kufuata masharti ya Kanuni ya 23(4). Isipokuwa kwamba taarifa
zinazowasilishwa Bungeni na Kamati yoyote ya Kudumu, au na Kamati
Teule, zitatengewa muda wa kujadiliwa Bungeni bila hoja kutolewa.

(2) Mjadala unaweza kugusia kila jambo lililomo katika hati na
itajadiliwa aya kwa aya, isipokuwa kama Spika, kwa kuzingatia uendeshaji
bora wa shughuli za Bunge, ataamua vinginevyo.

33.-(1) Waziri anaweza kuulizwa maswali kuhusu masuala yoyote
ya umma au jambo lingine lolote ambalo linasimamiwa na Waziri au Ofisi
yake. Vile vile Mbunge yeyote aweza kuulizwa maswali kuhusu mambo
yoyote anayohusika nayo kutokana na kuteuliwa na Bunge kushughulikia
mambo hayo.

(2) Madhumuni halali ya swali lolote yatakuwa ni kutaka kupewa
habari kuhusu jambo mahsusi ambalo kwalo Waziri, au Mbunge
anayehusika anawajibika, au kutaka kusisitiza hatua fulani zichukuliwe au
wajibu utekelezwe.

(3) Taarifa ya swali itakuwa katika maandishi na itapelekwa na
kumfikia Katibu si chini ya siku ishirini na moja kabla ya tarehe ambayo
jibu litahitajiwa litolewe, lakini taarifa haitatolewa Bungeni kwa mdomo
tu Taarifa zote za maswali zitakazoruhusiwa na Spika zitaingizwa katika
Kitabu cha Shughuli za Bunge kuonyesha kuwa zimepokelewa. Maswali
yote yaliyopangwa kujibiwa siku fulani, yatawekwa katika Orodha ya
Shughuli za siku hiyo.

Endapo swali halikuwahi kujibiwa siku hiyo kwa sababu ya muda
wa maswali kumalizika, litapangiwa nafasi ya kujibiwa baadaye katika
Mkutano huo unaoendelea. Kama siku inayohusika ndiyo siku ambapo
mkutano wa Bunge unafungwa, swali hilo litajibiwa katika mkutano
unaofuata. Bunge linapovunjwa, maswali yote ambayo hayakuwahi
kujibiwa yatakuwa yamefutwa, lakini yaweza kuulizwa tena katika Bunge
linalofuata, baada ya kutolewa taarifa mpya.

(4) Kwa kawaida, maswali yatajibiwa Bungeni kwa mdomo. Lakini
endapo Mbunge mwenye swali hayupo Bungeni kuuliza swali lake, na Spika
hakutoa ruhusa kwa swali hilo kuulizwa na Mbunge mwingine aliyehudhuria.
kwa niaba ya Mbunge huyo wa kwanza, basi Waziri aliyeulizwa swali
atapeleka kwa Katibu jibu la maandishi naye Katibu ataliingiza jibu hilo

Maswali

Taarifa
za

Maswali



Masharti
Kuhusu
Maswali

katika Taarifa Rasmi. Mbunge yeyote hatauliza zaidi ya maswali manne
yanayohitaji majibu ya mdomo katika Mkutano mmoja isipokuwa katika
Mkutano wa Makadirio ya Mapato na Matumizi ya Serikali.

(5) Maswali yote katika Mkutano mmoja yatapewa nambari
zinazofuatana kwa mfululizo na nambari zilizotolewa kwa kila swali
zitaingizwa katika Kitabu cha Shughuli za Bunge, Orodha ya Shughuli na
katika Taarifa Rasmi, lakini maswali yote ambayo yamepangwa kujibiwa
na Waziri, au na Mbunge mwingine katika kikao kimoja, yanaweza kuwekwa
pamoja katika Orodha ya Shughuli na kujibiwa kwa zamu na Waziri au na
Mbunge anayehusika kadri itakavyoonyeshwa katika Orodha ya
Shughuli.

34.-(1) Maswali yaweza kuulizwa endapo masharti yafuatayo
yatazingatiwa:-

(a) Swali halitamtaja mtu yeyote kwa jina au kutoa maelezo yoyote
mahsusi, ila tu kama ni lazima kabisa ili kulifanya swali
lieleweke;

(b) Endapo swali lina maelezo yoyote mahsusi Mbunge anayeuliza
swali hilo atawajibika kuhakikisha kuwa maelezo hayo ni sahihi,
lakini madondoo kutoka katika hotuba, vitabu au magazeti
hayatakubaliwa;

(c) Swali halitakuwa kisingizio cha kufanya mjadala, na Mbunge
hatalihutubia Bunge kuhusu jambo analoliuliza;

(d) Swali halitahusu mambo zaidi ya moja, na lisiwe refu kupita
kiasi;

(e) Swali halitakuwa namna ya hotuba fupi, au kuwa tu na

madhumuni ya kutoa habari, au kuulizwa kwa njia inayoonyesha
jibu lake au kutambulisha mkondo fulani wa maoni;

(f) Swali lisiwe na maelezo ya dhihaka, maoni, masingizio, sifa
zisizolazimu; au kutegemea habari za kubahatisha tu;

(2) Swali lolote halitaruhusiwa kuulizwa:-



(1) Kama linakiuka Kanuni yoyote ya Bunge;

(i1) Kama limekusudiwa kupata maoni, au utatuzi wa tatizo la kisheria, la
kinadharia au kutoa mapendekezo juu ya jambo la kubahatisha tu;

(iii) Kama linaanzisha upya jambo ambalo limekwisha kuamuliwa Bungeni,
au ambalo limejibiwa kwa ukamilifu katika Mkutano uliopo au
uliotangulia huo uliopo, au ambalo limekataliwa kujibiwa;

(iv) Kama linataka habari juu ya mambo ambayo kwa namna yake ni siri
zinazohusiana na ulinzi au usalama wa Taifa;

(v) Kama linahusu Shughuli za Kamati ya Bunge ambayo haijawasilishwa
Bungeni kwa taarifa ya Kamati hiyo, au ambayo Spika hajaarifiwa kuwa
Kamati imemaliza kuyashughulikia;

(vi) Kama linahusu mambo ambayo yamepelekwa kwa Kamati ya
Uchunguzi;

(vii) Kama linahusu tabia au mwenendo wa mtu yeyote ila tu kama ni kuhusu
mtu huyo katika kutekeleza wajibu wake kama mtumishi wa umma;

(viii) Kama linahusu jambo lolote ambalo wakati huo liko mbele ya
Mahakama, au kama lina madbumuni ya kuchunguza vamuzi uliokwisha
kutolewa na Mahakama;

(ix) Kama linashutumu tabia au mwenendo wa mtu yeyote ambaye
mwenendo wake waweza tu kukabiliwa kwa hoja maalum iliyotolewa
kwa mujibu wa Kanuni ya 50(6);

(x) Kama linahitaji habari ambazo zinapatikana katika hati ambazo Mbunge
anaweza kujisomea mwenyewe kama vile nakala za Sheria au maandiko
ya kumbukumbu za kawaida;

(xi) Kama linahitaji mambo ya sera ambayo ni makubwa mno kiasi cha
kutoweza kujibiwa sawa sawa kwa kuzingatia taratibu za kujibu maswali;

(xii) Kama linauliza iwapo usemi wa binafsi au wa vyombo visivyo vya
Serikali ni sahihi au si sahihi.

35.-(1) Wakati swali linalohitaji jibu la mdomo litakapofikiwa
katika Orodha ya Shughuli, Spika atarnwita Mbunge ambaye swali hilo
limeandikwa pamoja na jina lake au, kama Spika arnekubali, Mbunge
aliyeruhusiwa kuuliza swali hilo kwa niaba ya Mbunge ambaye swali
limeandikwa pamoja na j ina lake, Mbunge atakayeitwa. atasimama mahali
pake na kuuliza swali kwa kutaja nambari ya swali hilo iliyopo katika Orodha
ya Shughuli, na Waziri, au Mbunge aliyeulizwa swali papohapo, atatoa
jibu lake; lakini maswali aliyoulizwa Waziri mmoja yaweza kujibiwa na
Waziri mwingine au, kwa idhini ya Spika, na Mbunge mwingine
aliyeidhinishwa na Waziri.

(2) Katika Mkutano wa Bajeti, swali lolote halitaulizwa Bungeni
baada ya kupita muda wa saa moja tangu Bunge lilipoanza shughuli za
maswali. Katika mikutano mingine yote, baada ya kupita saa moja na nusu.

(3) Spika aweza kuweka kiwango cha juu cha maswali
yatakayowekwa katika Orodha ya Shughuli ambayo anaona yanaweza
kujibiwa katika muda uliowekwa.

(4) Mbunge, anayeuliza swali aweza kuliondoa swali lake wakati
wowote kabla halijajibiwa, ama kwa kumpa Katibu taarifa kwa maandishi,
au kwa Mbunge huyo kusimama mahali pake jina lake linapoitwa wakati
wa maswali na kusema kuwa analiondoa swali lake.

36.-(1) Maswali ya nyongeza yaweza kuulizwa na Mbunge yeyote
kwa madhumuni ya kutaka kueleweshwa zaidi juu ya jambo lolote lililotajwa
katika jibu lililotolewa. Masharti ya Kanuni ya 34(1) yatatumika pia kwa
maswali ya nyongeza.

(2) Mbunge anayeuliza swali la msingi ataruhusiwa kuuliza
maswali ya nyongeza yasiyozidi mawili. Lakini Mbunge mwingine yeyote
atakayepewa nafasi ataruhusiwa kuuliza swali moja tu la nyongeza. Kwa
madhumuni ya Kanuni hii, swali ambalo litawekwa katika vifungu vya (a)
na (b) litahesabiwa kuwa ni maswali mawili.

(3) Isipokuwa kama Spika ataelekeza vinginevyo, Wabunge



watakaouliza maswali ya nyongeza hawatazidi watatu kwa swali moja la
msingi, na Mbunge hataruhusiwa kusoma swali lake.

37.-(1) Spika hataruhusu swali lolote la nyongeza ambalo linaleta
mambo yasiyotokana au kuhusiana na lile la msingi, an kama linakiuka

yale masharti yaliyoainishwa katika Kanuni ya 34(1) yanayohusu taratibu
za kuuliza maswali.

(2) Endapo Spika atakataa swali la nyongeza kwa kukiuka masharti
ya Kanuni ya 34(1); swali hilo halitajibiwa, na halitaonyeshwa, katika Taarifa
Rasmi ya Majadiliano ya Bunge.

37A.-(1) Waziri anayeulizwa swali atakuwa na wajibu wa kulijibu
swali hilo kwa ukamilifu kama lilivyoulizwa. Isipokuwa kwamba kama
jibu linalohusika ni refu au lina takwimu nyingi, Waziri atampatia muuliza
swali nakala ya jibu hilo mapema baada ya kikao kuanza, kabla swali hilo
halijafikiwa kujibiwa.

(2) Waziri aweza, akiombwa na muuliza swali anayehusika,
kumpatia rasimu ya jibu la swali lake mapema baada ya kikao kuanza,
kabla swali hilo halijafikiwa kujibiwa.

(3) Waziri yeyote mwingine aweza kutoa majibu ya nyongeza kwa majibu
yaliyotolewa na Waziri mwenzake.

38.-(1) Baada ya muda wa maswali kwisha, Mbunge yeyote aweza
kutoa hoja kuwa Bunge liahirishe shughuli zake kama zilivyoonyeshwa
katika Orodha ya Shughuli, ili lijadili jambo halisi la dharura na muhimu
kwa umma.

(2) Hoja ya namna hiyo itakuwa ni maalum na haitatolewa wakati
majadiliano yanaendelea kuhusu jambo jingine.

(3) Hoja itatolewa na Mbunge kwa kusimama mahali pake na
kuomba idhini ya Spika kutoa hoja ya kuahirisha shughuli za Bunge kwa
madhumuni ya kujadili jambo halisi la dharura na muhimu kwa umma,
isipokuwa kama dharura inayohusu itakuwa imetokea muda huo huo, itabidi
Mbunge mtoa hoja awe amewasilisha kwa Spika kwa maandishi, maelezo
ya jambo analopenda lijadiliwe, kabla ya kikao kuanza.

(4) Endapo Spika ataliona jambo hilo ni la dharura, ni halisi na la
muhimu kwa umma, ataruhusu hoja hiyo itolewe; na mjadala juu ya hoja
hiyo utaendelea kwa muda usiozidi nusu saa.

38A.-(1) Masharti ya jumla yafuatayo yatatumika vile vile kuhusu
hoja iliyotolewa kwa mujibu wa Kanuni hii, yaani:-

(a) Hoja hiyo haitaruhusiwa iwapo inahusu jambo ambalo kwalo
taarifa ya hoja imekwisha kutolewa au jambo ambalo limekwisha

kuwekwa katika Orodha ya Shughuli;

(b) Hakutaruhusiwa hoja zaidi ya moja katika kikao kimoja zenye
kutaka kuahirisha Shughuli za Bunge kwa kutumia Kanuni hii;

(c) Jambo ambalo litakuwa limejadiliwa katika hoja ya kuahirisha
Shughuli za Bunge iliyotolewa kwa mujibu wa Kanuni hii,

halitaletwa tena Bungeni katika Mkutano ule ule kwa kutumia
Kanuni hii.

(2) Jambo linaloletwa kwa hoja chini ya Kanuni hii litahesabiwa
tu kuwa ni jambo halisi iwapo:-
(a) Ni jambo moja mahsusi;

(b) Halikuwekwa katika lugha ya jumla an haligusi mambo mengi
mbalimbali;

(c) Haliletwi kwa kutegemea habari zisizo za hakika au habari
halisi juu ya jambo hilo hazipatikani;

(d) Linahusu mambo ya kinadharia tu.

(3) Jambo linaloletwa kwa hoja chini ya Kanuni hii litahesabiwa
kuwa ni jambo la dharura iwapo:-

(a) Ni wazi kabisa kwamba ni jambo la dharura;

(b) Limetokea siku hiyo au jana yake, na limeletwa bila kuchelewa;



(c) Hakutatokea fursa ya kulijadili siku za karibuni kwa njia ya
kawaida ya kushughulikia mambo ya Bunge.

(4) Jambo lolote litahesabiwa kuwa ni la muhimu kwa umma iwapo
utatuzi wake unategemea hatua zaidi kuliko zile za utekelezaji wa sheria
peke yake.

39.-(1) Waziri aweza kutoa kauli Bungeni kuhusu jambo lolote

ambalo kwalo Serikali inawajibika.

(2) Kauli za aina hiyo zaweza kutolewa kwa idhini ya Spika katika
wakati unaofaa kufuatana na mfululizo wa shughuli ambao umewekwa na
Kanuni ya 23(4). Muda wa kusema utakuwa ni dakika zisizozidi thelathini.

40. Mbunge yeyote aweza, kwa kibali cha Spika, kutoa maelezo
yake binafsi Bungeni chini ya Kanuni hii. Lakini Mbunge anayekusudia
kufanya hivyo atapaswa kuwasilisha maelezo yake hayo maperna kwa Spika.
Spika akiridbika kwamba maelezo hayo hayakiuki Kanuni yoyote ya Bunge,
atarubusu yatolewe kwa kusomwa Bungeni. Muda wa kusema utakuwa ni
dakika zisizozidi kumi na tano.

41.-(1) Mbunge anayetaka kuwasilisha jambo ambalo anaamini
linahusiana na haki za Bunge atafanya hivyo wakati unaofaa kufuatana na
mfululizo wa shughuli uliowekwa na Kanuni ya 23(4) na atakuwa
amemwarifu Spika mapema kuhusu kusudi lake hilo, na jambo ambalo
anataka kuliwasilisha.

(2) Spika akimwita, Mbunge ataeleza kwa kifupi sababu
zinazofanya aamini kwamba jambo analoliwasilisha linahusu haki za Bunge
zilizotajwa katika Sheria Na.3 ya Kinga, Madaraka na Haki za Bunge ya
1998.

(3) Baada ya hapo Spika ataeleza kama kwa maoni yake jambo
hilo linahusu au halihusu haki za Bunge. Endapo atakubali kuwa jambo
hilo linahusu haki za Bunge, basi Mbunge mhusika atatoa hoja yake kuhusu
jambo hilo, na hoja hiyo itapewa nafasi muhimu ya kutangulia shughuli
nyingine zote za kikao kinachobusika.

(4) Mambo yanayohusu haki za Bunge yatawasilishwa kwa kufuata

utaratibu uliowekwa katika Kanuni ya 23 (4), lakini endapo wakati wa kikao

chochote cha Bunge jambo lolote litazuka ghafla ambalo linaonekana kama
linahusu haki za Bunge, isipokuwa tu kama wakati huo kura inapigwa,
shughuli zitasimamishwa kwa madhumuni ya kuliwezesha jambo hili

kuwasilishwa na kuamuliwa.

42 .-(1) Shughuli za Serikali ni zile ambazo zitawasilishwa Bungeni
na Waziri, au na Mwanasheria Mkuu wa Serikali.

(2) Shughuli za Serikali zitaanza wakati Spika atakapomwita
Waziri aliyetoa taarifa ya kuwasilisha Muswada au ya kutoa hoja Bungeni,
baada ya Katibu kusoma jambo linalohusika katika Orodha ya Shughuli.

(3) Baada ya Spika kutoa wito huo, Mbunge yeyote binafsi hawezi
tena kutoa hoja ya kuahirisha Shughuli za Bunge kwa mujibu wa Kanuni
ya 38, vile vile hawezi kuuliza swali.

43.-(1) Isipokuwa kama Kanuni hizi zimeagiza vinginevyo, hakuna.
mjadala wowote utakaoendeshwa Bungeni ila tu kuhusu shughuli
iliyoingizwa katika Kitabu cha Shughuli za Bunge na kuwekwa kwenye
Orodha ya Shughuli.

(2) Bila ya kuathiri masharti ya Katiba na ya Kanuni hizi, Waziri
au Mbunge yeyote mwingine aweza, kwa kutoa hoja, kupendekeza kwamba
suala lolote lijadiliwe Bungeni; na hoja hiyo itaamuliwa kwa kufuata Kanuni

hizi.

(3) Isipokuwa kama Spika ataamua vinginevyo, kila hoja ambayo
taarifa yake imekubaliwa, itapelekwa kwanza kwenye Kamati inayohusika.

(4) Endapo hoja itapelekwa kwenye Kamati inayohusika, Kamati
hiyo itaanza kuitafakari hoja hiyo mapema iwezekanavyo, na haitatolewa
Bungeni mpaka Mwenyekiti wa Kamati hiyo atakapokuwa amemtaarifu
Spika kwamba Kamati imemaliza kuitafakari. Kamati iliyopelekewa hoja
kwa mujibu wa Kanuni hii haitakuwa na uwezo wa kufanya mabadiliko

yoyote katika hoja hiyo.

Lakini kama hoja inayohusika ni hoja binafsi, Kamati yaweza



kumwelekeza mtoa hoja hiyo afanye mabadiliko ambayo Kamati itaona
yanafaa, kabla haijawasilishwa Bungeni.

(5) Endapo hoja haikupelekwa kwenye Kamati na imewekwa
kwenye Orodha ya Shughuli, au kama ilipelekwa kwenye Kamati na Kamati
hiyo imemaliza kuishughulikia na imewekwa kwenye orodha ya Shughuli,
hoja itawasilishwa na kuamuliwa Bungeni kwa kufuata masharti yafuatayo:-

(a) Baada ya hoja kutolewa na inapobidi hivyo kuungwa mkono,
Spika ataomba hoja hiyo ijadiliwe,

(b) Mara baada ya Waziri au Mbunge mwingine anayehusika
kuwasilisha hoja yake, Mwenyekiti wa Kamati iliyopelekewa hoja
hiyo atatoa maoni ya Kamati yake juu ya hoja hiyo.

(c) Baada ya hapo, kama hoja inayohusika ni hoja ya Serikali,
msemaji wa Upinzani atapewa nafasi ya kutoa maoni ya upande
wa Upinzani juu ya hoja hiyo; na kama hoja inayohusika siyo
hoja ya Serikali, msemaji wa Serikali atapewa nafasi ya kutoa
maoni ya Serikali juu ya hoja hiyo. Isipokuwa kwamba masharti
ya fasili hii hayahusu hoja za Kamati.

(d) Kama hoja moja inahusu masuala mawili au zaidi, Spika aweza
kuomba Bunge liamue masuala yote kwa pamoja au mbalimbali
kama itakavyoona inafaa.

(e) Baada ya mjadala kumalizika, kama utafanyika, Spika
atawahoji Wabunge ili kupata uamuzi wa Bunge.

(6) Spika aweza kuweka kiwango cha juu cha muda utakaotumiwa
kujadili hoja.

(7) Mbunge yeyote hataruhusiwa kufufua jambo lolote ambalo
Bunge lilikwisha kuliamua ama katika Mkutano huo uliopo au ule
uliotangulia, isipokuwa kwa kufuata masharti ya Kanuni ya 44(2).

44.-(1) Bila ya kuathiri masharti ya Katiba au ya Kanuni hizi,
Mbunge yeyote aweza kupendekeza jambo lolote lijadiliwe Bungeni kwa
kutoa hoja, yaani kwa kutoa pendekezo lililokamilika ili lipate uamuzi wa

Bunge; na itabidi liwe limewekwa, katika lugha ambayo italiwezesha Bunge
kufanya uamuzi ambao ni bayana. Isipokuwa kama imeelezwa vinginevyo
katika Kanuni hizi, mfumo wa maneno ya hoja inayowasilishwa Bungeni
utakuwa kama ifuatavyo:-

KWA KUWA

NAKWA KUWA
(nk)
KWA HIYO BASI Bunge linaazimia kwamba

(2) Taarifa ya hoja ambayo, kwa maoni ya Spika, ina lengo la
kujaribu kutaka lifikiriwe tena jambo ambalo lilikwisha kuamuliwa na
Bunge katika kipindi cha miezi kumi na miwili iliyopita kabla ya kikao
kinachoendelea, haitakubaliwa na Spika isipokuwa tu kama ni hoja ya kutaka
uamuzi wa Bunge uliokwisha kufanyika ubadilishwe.

(3) Taarifa yoyote ya hoja ambayo inakiuka masharti ya Katiba,
au ya Kanuni ya 77, haitakubaliwa.

45.-(1) Isipokuwa kama Kanuni hizi zitaruhusu vinginevyo, au
kama Spika atatoa idhini yake kwa kutilia maanani udharura wa jambo
lenyewe, hoja yoyote haitatolewa Bungeni mpaka taarifa ya hoja hiyo iwe
imetolewa na kupokelewa na Katibu angalau siku mbili za kazi kabla ya
Mkutano ambapo hoja hiyo inakusudiwa kutolewa.

(2) Iwapo, kwa mujibu wa Kanuni hizi, taarifa ya hoja yatakiwa
kutolewa, basi taarifa hiyo itabidi itolewe kwa maandishi, itiwe saini na
Mbunge anayeitoa na ipelekwe kwa Katibu ili aipokee kufuatana na masharti
ya fasili ya (1) ya Kanuni hii; isipokuwa kwamba muda wa chini kabisa wa
kutoa taarifa ya hoja ya kutaka kufanya mabadiliko katika hoja iliyotolewa
ama Bungeni au katika Kamati ya Bunge Zima, utakuwa ni siku moja ya
kazi kabla ya kikao ambapo hoja hiyo ya mabadiliko inakusudiwa kutolewa.
Lakini Spika, ama kutokana na dharura au sababu nyingine yoyote
itakayomridhisha, aweza kuruhusu hoja ya kutaka kufanya mabadiliko katika
hoja inayohusika itolewe bila taarifa.

(3) Hoja zifuatazo zaweza kutolewa bila taarifa, yaani:-

(a) Hoja ya kutengua yoyote kati ya Kanuni hizi;



(b) Hoja ya kuahirisha Bunge au kuahirisha mjadala;

(c) Hoja ya kumsimamisha kazi Mbunge;

(d) Hoja ya kutaka wageni waondoke Bungeni;

(e) Hoja ya kwamba ombi lililowasilishwa Bungeni lijadiliwe;

(f) Hoja ya kuahirisha Shughuli za Bunge ili kujadili jambo la
dharura;

(g) Hoja kuhusu jambo lolote linalohusiana na haki za Bunge;
(h) Hoja ya kutaka Hati iliyowasilishwa Bungeni ijadiliwe.

(4) Hoja yoyote ambayo kwa dhahiri inahusu haki za Bunge
itazitangulia hoja na shughuli nyinginezo zote za siku hiyo. Endapo wakati
wa kikao chochote cha Bunge jambo lolote litatokea ambalo kwa dhahiri
linahusu haki za Bunge, basi shughuli nyingine zitasimamishwa, ili Bunge
liweze kujadili hoja hiyo, isipokuwa tu kama wakati huo kura inapigwa.

(5) Bila ya kujali masharti ya fasili ya (2) ya Kanuni hii, iwapo
Mbunge anayetoa taarifa ni Waziri, taarifa hiyo yaweza kutiwa saini kwa
niaba yake na Katibu Mkuu au na Mwanasheria Mkuu. Endapo hoja ambayo
kwayo taarifa iliyotolewa haitajadiliwa katika Mkutano alioutaja Mbunge
mtoa hoja, basi taarifa ya hoja hiyo itatenguka, lakini yaweza kutolewa
tena.

(6) Taarifa haitaacha kutolewa kuhusu jambo lolote linalohitaji
taarifa itolewe kwa mujibu wa Kanuni hizi, isipokuwa tu kwa idhini maalum
ya Spika.

(7) Bila ya kuathiri masharti ya fasili ya (9), taarifa za hoja
zitaingizwa katika Kitabu cha Shughuli mapema baada ya kupokelewa na
Katibu, na zitawekwa katika Orodha ya Shughuli ya kikao cha Bunge
kulingana na maelekezo ya Spika.

(8) Taarifa zitawekwa katika Orodha ya Shughuli zikiwa kama
zilivyoletwa au baada ya kufanyiwa marekebisho au mabadiliko ambayo
Spika, kwa kibali cha Mbunge mtoa taarifa, ataagizwa yafanywe; lakini
Spika hataruhusu taarifa yoyote ya hoja iwapo inakiuka Kanuni yoyote na

iwapo ataikataa basi Katibu atairudisha taarifa hiyo kwa Mbunge, pamoja
na maelezo ya sababu za kukataliwa kwa hoja hiyo.

(9) Iwapo Mbunge anapenda kufanya mabadiliko katika maeneo
aliyoyatumia katika hoja anayokusudia kuitoa, aweza kufanya hivyo kwa
kutoa taarifa ya kutaka kufanya mabadiliko angalau siku moja kabla ya
siku ile ambapo hoja hiyo imewekwa katika Orodha ya Shughuli ili ijadiliwe.
Endapo Mbunge atashindwa kutoa taarifa ya hoja ya kutaka kufanya
mabadiliko, basi anaweza kuomba ruhusa ya Spika ili afanye mabadiliko
katika hoja yake bila ya kutoa taarifa kwanza.

(10) Bila ya kujali kwamba taarifa ya hoja ya kutaka kufanya
mabadiliko katika hoja ya awali imetolewa, mabadiliko yoyote
hayatakubaliwa kama, kwa maoni ya Spika, mabadiliko hayo yanabadilisha
mambo ya msingi yaliyomo katika hoja ya awali au yanabadilisha makusudio
au upeo wa hoja hiyo.

46.-(1) Mbunge atakapoitwa na Spika kutoa hoja yake atasimama
mabhali pake na kutoa hoja yake hiyo.

(2) Kila hoja au mabadiliko katika hoja hiyo ambayo, kwa mujibu
wa Kanuni hizi, yanahitaji kuungwa mkono, itatenguka kama haikuungwa
mkono, na ikitokea hivyo Katibu ataandika maelezo katika kumbukumbu
rasmi kwamba kwa kuwa hoja haikuungwa mkono, Spika hakuweza kuitoa
ili ijadiliwe.

(3) Mbunge aweza kuunga mkono hoja kwa kusimama tu mahali
pake bila kusema lolote kuhusu hoja hiyo, kisha akakaa; lakini Mbunge
aliyefanya hivyo bado atakuwa na haki ya kuizungumzia hoja hiyo hapo
baadaye.

(4) Twapo hoja imewekwa katika Orodha ya Shughuli na Mbunge
mtoa hoja anapoitwa na Spika kuitoa anashindwa kuitoa hoja hiyo, hoja
itatenguka ila kama Mbunge mwingine aliyeidhinishwa na huyo mtoa hoja
ataitoa kwa niaba yake; isipokuwa kama Mbunge huyo ametoa taarifa ya
kutaka kuiahirisha; lakini hoja kuhusu shughuli za Serikali yaweza kutolewa
na Waziri yeyote au na Mwanasheria Mkuu wa Serikali.

(5) Hoja iliyotenguka yaweza kutolewa tena baadaye, baada ya
taarifa mpya kutolewa kwa mujibu wa Kanuni hizi.



(6) Endapo hakuna Wabunge zaidi wanaopenda kuzungumzia hoja
iliyotolewa, au endapo muda uliowekwa wa kujadili hoja hiyo kwa mujibu
wa Kanuni hizi umekwisha, Spika atampa mtoa hoja nafasi ya kujibu; au,
endapo wakati huo Bunge liko katika Kamati ya Bunge Zima likifikiria
vifungu vya Muswada wa Sheria; au katika Kamati ya Matunlizi likifikiria
vifungu vya Makadirio ya Matumizi ya Serikah, basi papo hapo Mwenyekiti

atawahoji kwa pamoja vifimgu vyote vilivyobaki.

47.-(1) Hoja ikisha kutolewa ili iamuliwe yaweza kubadilishwa:-

Kubadi-
lisha

(a) Kwa kuondoa maneno fulani kwa ajili ya kuingiza mancho hoja

mengine;
(b) Kwa kuondoa maneno fulani bila kuongeza mengine au;
(c) Kwa kuingiza au kuongeza maneno mapya.

(2) Isipokuwa kama taarifa imetolewa mapema, mtoa hoja ya
kubadilisha hoja, kabla ya kutoa hoj a hiyo, atamkabidhi Katibu maandishi
yenye saini yake na yanayoonyesha mabadiliko anayotaka yafanywe; lakini
Spika anaweza kulegeza shard hili kama mabadiliko yanayokusudiwa ni
madogo au ni ya uhariri.

(3) Kila badiliko linalopendekezwa sharti liwiane na hoja
inayokusudiwa kufanyiwa mabadiliko na sharti badiliko hilo hungwe mkono
na lisfingize jambo lolote ambalo, kwa maoni ya Spika, laweza tu
kuwasilishwa kwa hoja maalum baada ya kutolewa taarifa.

(4) Badiliko lolote halitaruhusiwa kama kwa maoni ya Spika,
linapingana moja kwa moja na hoja ya msingi iliyotolewa.

(5) Baada ya uamuzi kutolewa kuhusu badiliko katika sehemu
yoyote ya hoja, seshemu yoyote inayoitangulia seshemu hiyo katika hoja
hiyo haiwezi tena kubadilishwa; hali kadhalika, iwapo hoja ya kubadilisha
sehemu yoyote ya hoja imekwisha kutolewa na Spika ili ijadiliwe, sehemu
inayotangulia hiyo katika hoja hiyo haiwezi tena kubadilishwa.

(6) Hoja yoyote ya kutaka kufanya mabadiliko haitaruhusiwa kama
inapingana na uamuzi wa nyuma uliokwisha kutolewa juu ya suala hilo
hilo.

(7) Hoja yaweza kutolewa kwa ajili ya kufanya mabadiliko katika
hoja ja mabadiliko mengine iliyotolewa na Spika kwaWabunge ili waijadili.

(8) lwapo hoja ya mabadiliko inapendekeza kuondoa maneno
fulani na kuingiza maneno mengine, basi mjadala juu ya suala la kafanya
mabadiliko waweza kuangalia kwa pamoja yale maneno yanayopendekezwa
yaondolewe na maneno ambayo yanapendekezwa yaingizwe. Iwapo hoja
inapendekeza kuondoa au kuingiza maneno, mjadala utahusu tu uondoaji
au uingizaii wa maneno mapya, kadri itakavyokuwa.

(9) Hojayakufanyamabadilikokatikahojanyingineyamabadiliko
sharti ihusiane na hoja ya kwanza ya mabadiliko; na itatolewa, itajadiliwa
na kuamuliwa kabla ya ile hoja ya kwanza ya mabadiliko kufanyiwa uamuzi.

48.-(1) Endapo Mbunge anapenda kupendekeza mabadiliko
yafanywe katika hoja kwa kufuata masharti ya Kanuni hizi aweza kutoa
hoja yake ya kufanya mabadiliko wakati wowote baadaya hoja anayotaka
kuibadilisha kutolewa, lakini kabla Bunge halijahojiwa hifanyie uamuzi.

(2) Endapo kuna mapendekezo mawili au zaidi ya kubadilisha
hoja moja, Spika ataita watoa hoja hizo kwa kufuata mpangilio atakaoamua

yeye.

(3) Iwapo mapendekezo yote ya mabadiliko yameamuliwa, Spika
ataitoa tena hoja ya awali ili ijjadiliwe kama itakavyokuwa imebadilishwa.

(4) Hoja yoyote yaweza kuondolewa wakati wowote kabla hoja
hiyo haijafikishwa Bungeni, iwapo Mbunge mtoa hoja atamuagiza Katibu
hivyo.

(5) Endapo hoja imefikishwa Bungeni, mtoa hoja anaweza tu
kuondoa hoja yake kwa kusirnama mahali pake na kusema "Ninaomba
ruhusa kaondoa hoja", na papo hapo Spika ataliuliza Bunge kama linaafiki
hoja kuondolewa. Kama Wabunge walio wengi watakubali, Spika, atasema
"Hoja inaondolewa kwa idhini ya Bunge" Hapo hoja hiyo itakuwa
imeondolewa na Bunge litaendelea na shughuh inayofuata.



SEHEMU YA TANO
KANUNI ZA MAJADILIANO

49.-(1) Mbunge akitaka kusema, aweza ama kumpelekea Spika
ombi la maandishi, au kusimama kimya mahali pale, lakini hataanza
kuzungumza mpaka Spika amwite ama kwa jina au kwa wadhifa wake, na
kumruhusu kusema, na hapo ndipo ataanza kuzungumza, akielekeza
maneno yake kwa Spika. Mbunge akimaliza kutoa maelezo yake atakaa
kwenye nafasi yake, na hapo Spika atamwita Mbunge mwingine
aliyempelekea ombi la maandishi, au kama Spika hakupata ombi lolote la
maandishi, basi Mbunge mwingine yeyote anayetaka kulihutubia Bunge
aweza kusimama mahali pake alipo. Iwapo Wabunge wawili au zaidi
watasimmama wakati mmoja, Spika atamwita yule Mbunge atakayemwona
kwanza.

(2) Endapo maombi ya kuchangia katika hoja fulani yatakuwa
mengi zaidi kuliko muda uliotengwa kwa kujadili hoja hiyo, Spika
atazingatia kigezo kwamba Wabunge ambao bado hawajachangia katika
hoja zilizotangulia kujadiliwa katika mkutano huo unaoendelea, au
waliochangia mara chache zaidi wanapewa nafasi ya kwanza. Zaidi ya
hapo, Spika atazingatia pia kwamba nafasi za kuchangia zitatolewa kwa
uwiano unaofaa baina ya aina zote za Wabunge walioomba kuchangia
hoja hiyo. |

(3) Isipokuwa kama ameruhusiwa na Spika, Mbunge hatasoma

hotuba yake; lakini kwa madhumuni ya kutilia nguvu maelezo yake.

Jinsi ya

anaweza kusoma madondoo kutoka katika kumbukumbu zilizoandikwa au

kuchapishwa na anaweza pia kujikumbusha kwa kuangalia katlka
kumbukumbu alizoziandika. :

(4) Kila Mbunge atasema akiwa amesimama, na atatoa maelezo
yake hayo kwa kutumia vyombo vilivyowekwa kwa madhumuni ya kukuza

sauti au kutafsiri. Kwa idhini ya Spika, Wabunge ambao kutokana na kilema.

au ugonjwa hawawezi kusimama, wanaweza kuzungumza wakati
wamekaa,

- (S) Iwapo wakati wa majadiliano Bungeni, Spika atasimama,
Mbunge aliyekuwa anazungumza wakati huo ataketi na kukaa kimya ili
Spika aweza kusikika bila matatizo.

(6) Bila ya kuathiri masharti ya Kanuni 104(1), hakuna Mbunge
yeyote atakayeruhusiwa kuzungumzia suala lililokuwa likijadiliwa baada

ya Spika kuwahoji, yaani baada ya uamuzi au idadi ya wanaoafiki na
wasioafiki kujulikana.

(7) Mbunge hatazungumzia jambo lolote ambalo yeye mwenyewe

‘ana maslahi ya kifedha nalo, isipokuwa baada ya kutaja jinsi anavyohusika,

na kiwango cha maslahi hayo.

(8) Katika mjadala wowote, Mawaziri watatajwa kwa kutumia
majina ya nyadhifa zao. Wabunge wengine wote watatajwa kwa kutumia
neno “Mheshimiwa” kabla ya majina yao. |

(9) Mbunge yeyote aweza pia kutoa maoni yake kwa maandishi,
ambayo atampelekea Waziri au Mbunge mtoa hoja inayohusika, wakati
ambapo hoja inaendelea kujadiliwa. Maoni hayo baadaye mtoa hoja
anayehusika atayakabidhi kwa Katibu, ili yaweza kuingizwa katika Taarifa
Rasmi.

(10) Kila Mbunge atalisemea lile jambo ambalo liko katika mjadala
tu na hatarudiarudia maneno yake au yale yaliyokwisha kusemwa na
Wabunge wengine. Kama ikitolewa hoja ya kufanya mabadiliko katika
hoja inayojadiliwa, mjadala sharti uwe juu ya hiyo hoja ya mabadiliko
hayo mpaka imalizike, ndipo mjadala urudie kwenye ile hoja ya msingi.

| 49A. Muda wa kusema Bungeni umewekwa kwa lengo la
kuwezesha Wabunge wengi zaidi wapate nafasi ya kuchangia mawazo yao.
a ajili hiyo isipokuwa kama imeelekezwa vinginevyo katika Kanuni

(a) Kila Mbunge anayejadili hoja, ataruhusiwa kusema kwa muda
ustozidi dakika kumi na tano.

(b) Waziri anayetoa hoja, au anayehitimisha hoja yake, ataruhusiwa
kusema kwa muda usiozidi dakika sitini.

(c) Msemaji anayewasilisha maoni kwa mujibu wa Kanuni ya
43(5)(b) na (¢), atarvhusiwa kusema kwa muda usiozidi dakika
thelathini. |

(d) Mbunge anayetoa hoja binafsi ataruhusiwa kusema kwa muda
usiozidi dakika thelathini.



50.-(1) Ni marufuku kabisa kusema uwongo Bungeni. Kwa
sababu hiyo Mbunge yeyote anapokuwa akisema Bungeni, atawajibika kuwa
na hakika kwamba maelezo anayoyatoa ni sahihi, na siyo mambo ya kubuni
au ya kubahatisha tu; na Spika au Mbunge mwingine yeyote, aweza kumdai
Mbunge huyo atoe uthibitisho wa usemi wake. Mbunge aliyetakiwa kufanya
hivyo atawajibika kutoa uthibitisho huo katika muda atakaopewa na Spika
kwa ajili hiyo.

(2) Kila Mbunge atalisemea lile jambo ambalo, liko katika
mjadala tu na hatarudia rudia maneno yake au yale yaliyokwisha kusemwa
na Wabunge wengine. Iwapo Spika ametoa masuala zaidi ya moja, kwa
mfano kama likitolewa suala la kufanya mabadiliko katika hoja
inayojadiliwa, mjadala sharti uwe juu ya suala hilo lililotolewa mwisho
mpaka limalizike, ndipo mjadala urudie kwenye lile suala 1a kwanza.

(3) Ni marufuku kwa Mbunge yeyote kuzungumzia jambo
lolote ambalo langojea uamuzi wa Mahakama, au jambo lolote ambalo
lilijadiliwa na Mkutano uliopo au uliotangulia na ambalo halikuletwa rasmi
kwa njia ya hoja mahsusi, na vile vile ni marufuku kusema kwa lengo la
kutaka kupinga vamuzi wowote uliofanywa na Bunge, isipokuwa tu kwa
kutoa hoja mahsusi inayopendekeza kuwa uamuzi huo ufutiliwe mbali.

(4) Ni marufuku kwa Mbunge yeyote kuzungumzia shughuli
yoyote ya Kamati ya Bunge mpaka shughuli hiyo iwe imewasilishwa
Bungeni kama taarifa au ripoti ya Kamati juu ya shughuli hiyo.

(5) Ni marufuku kwa Mbunge yeyote kutumia jina la Rais kwa
dhihaka katika mjadala, au kwa madhumuni ya kutaka kushawishi Bunge
kuamua jambo lolote kwa namna fulani.

(6) Isipokuwa tu kama kunatolewa hoja mahsusi kuhusu jambo
kama hilo, itakuwa ni marufuku kwa Mbunge yeyote, katika mjadala
- wowote Bungeni, kuzungumzia mwenendo wa Rais, Spika, Wabunge,
Majaji, Mahakimu au watu wengine wanaoshughulikia na utoaji wa haki;
na itakuwa ni kinyume cha utaratibu wa Bunge kugusia mienendo ya watu
hao waliotajwa wakati wa hoja yoyote ya kubadilisha hoja, kuuliza swali,
au wakati wa kutoa maoni juu ya hoja inayohusu jambo jingine lolote.

(7) Mtoa hoja yeyote aweza kuzungumza kwa kutaka kutilia
nguvu hoja yake, lakini hakutakuwepo na mjadala wowote juu ya hoja

hi:}o mpaka hoja iungwe mkono kwanza, lakini kama Bunge liko katika
Kamati, hoja yaweza kutolewa na kujadiliwa bila kuungwa mkono. |

(8) Ni marufuku kwa Mbunge yeyote:-

(a) kutumia lugha ya kuudhi;

(b) kutumia haki yake ya kusema kwa madhumuni ya
kutaka kuchelewesha Shughuli za Bunge; |

(c) kumsingizia Mbunge mwingine kuwa ana nia mbaya
au kumshambulia binafsi, isipokuwa kwa kutoa hoja
mahsusi inayohusu mwenendo wa Mbunge huyo;

(d) kujiingiza katika mambo ya kuwasema wenzake, au
kuleta malumbano ya kisiasa ndani ya Bunge.

51.-(1) Itakuwa ni kinyume cha utaratibu kutoa hoja inayowahisha
shughuli yoyote, ambayo taarifa yake imekwisha kutolewa, na kuwekwa
katika Orodha ya Shughuli kwa siku ya baadaye. |

(2) Kwa madhumuni ya kuamua kama hoja au mazungumzo

~ yanakiuka au hayakiuki utaratibu kwa sababu ya kuwahisha shughuli za

baadaye, Spika, ataangalia kama hiyo baadaye itakuwa ni ya muda mfup;
au vipi kabla jambo linalohusika halijaweza kujadiliwa.

52.-(1) Isipokuwa tu kwa idhini ya Spika, Mbunge yeyote
hataruhusiwa kusema zaidi ya mara moja juu ya hoja, ila tu:-

(a) kama wakati huo Bunge liko katika Kamati ya Bunge

Zima; \
(b) kama anatumia haki yake ya kujibu;
(c) kama anasema kuhusu utaratibu.

(2) Mbunge ambaye amesema juu ya hoja aweza kusema tena
juu ya hoja ya kufanya mabadiliko katika hoja aliyoisemea; na Mbunge
ambaye amesema juu ya kutaka kufanya mabadiliko katika hoja ya awali, -
aweza kusema tena juu ya hoja ya awali baada ya mabadiliko kumalizika,

(3) Mbunge mtoa hoja ya msingi au mtoa hoja ya kutaka
kufanya mabadiliko katika hoja iliyokwisha kutolewa, atakuwa na haki ya
kujibu kabla uamuzi juu ya hoja hiyo haujatolewa. Lakini wakati huo wa
kujibu, mtoa hoja atapaswa kujibu mambo yale tu yaliyozungumzwa na



Wabunge waliochangia hoja yake na hataruhusiwa lcutoa maelezo yoyote
mapya.

53. Mbunge aliyepo Bungeni wakati wa mjadala:-

(a) ataingia au kutoka katika Ukumbi wa Mikutano ya Bunge
kwa staha na atainama kuelekea kwa Spika, au kama

Mbunge mwanamke, aweza kufanya mkunjo wa magoti -

kwa heshima, kila mara Mbunge huyo ata-kapokuwa
akienda au kutoka mahali pake;

(b) atatulia na kukaa kwa heshima mahali pake na
hatatangatanga katika ukumbi wa Mikutano bila sababu;

(c) hatapita katikati baina ya Kiti cha Spika na Mbunge
anayesema,;

(d) hatasoma kitabu chochote, gazeti au barua, ila tu kama
yahusu shughuli za mjadala unaoendelea wakati huo; |

(e) hataruhusiwa kutumia simu ya mkononi, Kwa ajili hlyo,
atawajibika kuhakikisha kuwa simu lnyo imezimwa
wakati wote.

54.-(1) Spika aweza kulihutubia Bunge wakati wowote, na kwa

ajili hiyo aweza kumkatiza Mbunge yeyote anayezungumza. Endapo Spika

‘atasimama wakati wa mjadala, au akianza kusema, Mbunge yeyote ambaye

anasema wakati huo, au ambaye amesimama mahali pake akisubiri kuanza

kusema atakaa chini; na Bunge litakuwa kimya ili Spika aweze kusikika
bila matatizo.

(2) Bila ya kuathiri masharti ya fasili ya (1) na ya (3) ya Kanuni
hii, Mbunge anayesema hatakatizwa usemi wake na Mbunge mwingine
isipokuwa kwa jambo linalohusu utaratibu. Lakini Mbunge anayesema
akipenda anaweza kumruhusu Mbunge mwingine anayetaka kumkatiza kwa
ajili ya kutoa taarifa ya ufahamisho juu ya jambo lililoeleweka vibaya kwa
Mbunge huyo anayesema.

3) Ni marufuku kwa Mbunge kumkatiza Mbunge
anayesema isipokuwa :-

(a) kama anataka kusemea jambo lmaldhusu utaratibu;
(b) kama anataka kutoa hoja ya kufunga m]adala kwa mujibu
wa Kanuni ya 57;

(c) kama anataka kutoa taarifa juu ya jambo lililoeleweka
vibaya, na kama Mbunge anayesema atakubali na akakaa
chini, na Mbunge anayependa kumkatiza akiitwa na
Spika.

55.-(1) Mbunge anaweza kusimama wakati. wowote na kugema
maneno “kuhusu utaratibu”, Lakini Mbunge anapofanya hivyo itab1d1‘ﬁfaje
Kanuni ya Bunge iliyokiukwa. Mbunge yeyote ambaye wakati huo atakuwa.
anasema, papo hapo atakaa chini na vile vile Mbunge anayesnnama kuserea
utaratibu atakaa chini akiisha kueleza jambo hilo la utaratibu; Mbiinge
aliyekatizwa kusema kwa jambo la utaratibu, hatasimama kuendelea na
maelezo yake mpaka Spika atakapokuwa ametoa kauli yake juu ya jambo
hilo la utaratibu lililotajwa.

(2) Spika anaweza ama papo hapo kutoa uamuzi wake juu ya
jambo [a utaratibu lililotajwa, au kuahirisha uamuzi ili alifikirie zaidi jambo
hilo na kutoa wamuzi baadaye, au kutoa uamuzi na kisha baadaye kutoa
sababu za uamuzi huo, vyovyote atakavyoamua Spika. Mbunge aliyekuwa
akizungumza wakati jambo la utaratibu lilipotajwa aweza kuendelea na
hotuba yake baada ya Spika kutoa uamuzi juu ya jambo hilo.

(3) Hali kadhalika, Mbunge anaweza kusimama wakati wowote
ambapo hakuna Mbunge mwingine anayesema, na kuomba “Mwongozo
wa Spika” kuhusu jambo ambalo limetokea Bungeni mapema katika kikao
¢ha siku hiyo, kwa kumwomba Spika atoe ufafanuzi kama jambo hilo
linaruhusiwa au haliruhusiwi kwa myjibu wa Kanuni na taratibu za Bunge,
na majibu ya Spika yatakuwa kama ilivyoelezwa katika fasili ya (2).

56.-(1) Mbunge anayependa mjadala unaoendelea juu ya hoja
yoyote uahirishwe hadi wakati wa baadaye, aweza kutoa hoja “Kwamba
mjadala sasa uahirishwe” na atataja anataka mjadala uahirishwe mpaka
lini.

(2) Kama Spika atakuwa na maoni kwamba kuwasilishwa kwa
hoja hiyo ni kinyume cha taratibu za uendeshaji bora wa Shughuli za Bunge,
aweza kukataa kuitoa ili iamuliwe. Vinginevyo, papo hapo atawahoji
Wabunge juu ya hoja hiyo, kadri atakavyoona inafaa.

(3) Endapo hoja iliyowasilishwa itashindwa kupata kibali cha
Bunge, mjadala kuhusu hoja iliyoko mbele ya Bunge utaendelea.



(4) Itakuwa ni kinyume cha utaratibu kutod hoja ya kutaka
kufanya mabadiliko katika hoja iliyotolewa kwa mujibu wa Kanuni hii,

57.-(1) Bila ya kuathiri masharti ya Kanuni 43(6), utaratibu
utakaotumika kufunga mjadala ni kutoa hoja ya kufunga mjadala, endapo
bado kuna Wabunge wanaopenda knzungumza juu ya jambo lililoko katika
mjadala, au, endapo Bunge limewekewa kiwango cha juu-cha muda wa
kujadili hoja inayohusika, kama muda huo bado haujaisha.

(2) Hoja ya kufunga mjadala yaweza kutolewa' baada ya

hotuba yoyote kwisha. Hoja hiyo inaweza kuruhusiwa na Spika hata

ikitolewa mara tu au muda mfupi, baada ya hoja inayohusika kutolewa
kwa Wabunge ili waiamue.

(3) Mbunge anayetoa hoja ya kufunga mjadala, aweza
kusimama mahali pake na kutoa hoja “Kwamba mtoa hoja sasa apewe
nafasi ya kujibu”. Ila kama Spika ataona kuwa hoja ya kufunga mjadala
inakiuka mwenendo bora wa Shughuli za Bunge, au inavunja haki za
Wabunge, Spika atawahoji Wabunge papo hapo juu ya hoja hiyo bila
mabadiliko wala mjadala.

(4) Iwapohoja “Kwamba mtoa hoja sasa apewe nafasi ya kujibu”
itakubaliwa, mtoa hoja papo hapo ataanza kujibu kama akipenda, na baada
ya hotuba ya kujibu kwisha, an kama mtoa hoja hapendi kujibu basi Spika
papo hapo atawahoji Wabunge juu ya hoja ya awali.

Kufunga -
Mjadaia



SEHEMU YA SITA
AMANINA UTULIVU BUNGENI

58.-(1) Bila ya kuathiri masharti ya Kanuni ya 4(2), Spika,
atawajibika kuhakikisha kuwa utaratibu bora unafuatwa Bungeni, na uamuzi
wake kuhusu jambo lolote la utaratibu utakuwa ni wa mwisho.

(2) Mbunge yeyote atakayekiuka utaratibu au Kanuni za Bunge
anaweza papo hapo kutakiwa na Spika, afuate utaratibu; na vile vile Mbunge
mwingine yeyote aweza kusimama na kumfahamisha Spika kwamba kuna
Mbunge anayekiuka utaratibu.

59.-(1) Mbunge anayeshikilia kusema mambo ambayo

hayaruhusiwi na Kanuni hizi, aweza kuamriwa na Spika akatishe hotuba
yake na kurejea kukaa mahali pake.

(2) Iwapo Mbunge yeyote atatumia maneno au lugha isiyotakiwa
Bungeni, kwa mfano lugha ya matusi, ya usafihi, ya uchokozi au ya
kumuudhi Mbunge mwingine, na kama akitakiwa kujirekebisha kwa kufuta
usemi wake huo atasita au atakataa kufanya hivyo, basi Spika, aweza
kumwamuru Mbunge huyo atoke mara moja nje ya Ukumbi wa Bunge, na
abaki huko nje kwa muda wote uliosalia kwa kikao cha siku hiyo.

(3) Iwapo hadi kufikia mwisho wa muda aliopewa, Mbunge
aliyeanuiwa kuthibitisha ukweli wa usemi wake kwa mujibu wa Kanuni ya
50(1) atakataa au atashindwa kutoa uthibitisho huo kwa kiwango cha
kuliridhisha Bunge, basi Mbunge huyo atachukuliwa hatua na Spika kwa,
mujibu wa Kanuni ya 59(2). Lakini endapo Mbunge mwingine yeyote
ataona kwamba uwongo uliosemwa na Mbunge huyo ni mkubwa kiasi cha
kuathiri heshima ya Bunge, aweza papo hapo kutoa hoja kwamba Mbunge
huyo asimamishwe kazi za Bunge kwa kipindi maalum atakachokitaja katika
hoja yake. Hoja ya aina hiyo yaweza kutolewa bila taarifa, na itajadiliwa
na kuamuliwa kama hoja nyingine yoyote. Kama kuna hoja nyingine
inayojadiliwa wakati huo, basi hoja ya kumsimamisha Mbunge huyo
aliyetajwa itatolewa mara baada ya hoja iliyokuwa ikijadiliwa kuamuliwa.

60.-(1) Endapo Mbunge yeyote ataonyesha kutojali mamlaka ya
Spika, na kuendelea kuvuruga mwenendo bora wa shughuli za Bunge, basi
Spika, aweza kumtaja Mbunge huyo kwamba amedharau mamlaka ya Spika.
Papo hapo Mbunge mwingine yeyote aweza kutoa taarifa ya mdomo kwa
kutumia Kanuni ya 51 (1), kwamba anakusudia katoa hoja baadaye, ya
kumsimamisha kazi Mbunge huyo aliyetajwa. Mbunge aliyetoa taarifa
hiyo atapewa nafasi ya kutoa hoja yake mara baada ya hoja iliyokuwa
ikijadiliwa kuamuliwa, na hoja hiyo itajadiliwa na kuamuliwa kama hoja
nyingine yoyote. Kama kosa limetendeka, katika Kamati ya Bunge Zima,
basi papo hapo Mwenyekiti atasimamisha shughuli za Kamati hiyo, Bunge
litarudia na Mwenyekiti atatoa taarifa kwa Bunge kuhusu mwenendo wa
Mbunge mhusika. Baada ya hapo utaratibu utakuwa kama ilivyokwisha
kuelezwa katika fasili hii.

(2) Kama hoja yoyote chini ya fasili hii itapitishwa na Mbunge
kusimamishwa kazi, basi ikiwa ni kosa lake la kwanza ataendelea kuwa
ameendelea kusimamishwa hadi kikao cha tano, kama kosa la pili hadi

kikao cha ishirini, lakini kama kosa ni la tatu au zaidi basi Mbunge huyo
ataendelea kuwa amesimamishwa kazi hadi hapo Bunge litakapoamua
kwamba kusimamishwa huko kwa Mbunge kukome.

(3) Bila kujali masharti ya fasili zilizotangulia za Kanuni hii,
Bunge laweza kumchukulia hatua nyinginezo za kinidhamu Mbunge yeyote
aliyetenda kosa chini ya Kanuni hizi, kwa kumpitishia azimio ambalo litataja
hatua hizo zinazokusudiwa kuchukuliwa, pamoja na sababu zake.

61. Mbunge aliyesimamishwa kazi kwa mujibu wa Kanuni ya
59(3) au ya 60(2) atatoka katika Bunge na hataingia tena katika sehemu

yoyote ya Ukumbi wa Mikutano ya Bunge kwa muda wote atakapokuwa
amesimamishwa, na atalipwa nusu mshahara na nusu posho zozote
zinazoambatana na mshahara huo.

62. Kwa madhumuni ya kudhibiti fujo, endapo itatokea ndani ya
Ukumbi wa Bunge, na Spika ataona kuwa kuna haja ya nguvu kutumiwa,
basi Spika, aweza kuahirisha Bunge bila ya hoja yoyote kutolewa au
kusimamisha kikao kwa muda ambao yeye atautaja ili fujo hiyo iweze
kudhibitiwa na vyombo vya dola.

SEHEMU YA SABA
UHALALI WA SHUGHULI

63.-(1) Kiwango cha mikutano na vikao vyote vya Bunge wakati Kiwango

wa kufanya maamuzi kitakuwa ni nusu ya Wabunge wote.

(2) Mara kabla ya uamuzi wowote kufanyika ikiwa Mbunge yeyote
aliyehudhuria atapinga kwa kudai kwamba, mbali na Spika au, endapo Spika
hayuko kwenye Kiti basi Naibu Spika au Mwenyekiti wa Bunge, Wabunge
waliopo ni chini ya nusu ya Wabunge wote, basi kama Spika au Naibu
Spika au Mwenyekiti wa Bunge atatosheka kuwa hali ya mambo kweli
ndivyo ilivyo; atasimamisha shughuli kwa muda wa dakika tatu na huku
Katibu akipiga kengele kwa vituo yaani siyo mfululizo.

(3) Endapo shughuli zimesimamishwa kwa mujibu wa fasili ya
(2), basi wakati wa Bunge kurudia shughuli baada ya wakati uliotajwa
kwisha, Spika, Naibu Spika, au Mwenyekiti wa Bunge atahakikisha kama
idadi ya Wabunge waliopo bado imepungua nusu ya Wabunge wote, na
kama muda mfupi zaidi, kama atakavyoona inafaa.

Nafasi 64. Bunge halitahararnishwa kufanya shughuli zake kwa sababu

wazi . .
Bungeni tu ya nafasi yoyote ya Mbunge kuwa wazi.

. 65.-(1) Bila ya kuathiri masharti ya Ibara ya 46A na 98 za Katiba,
Eﬁf;ga mambo yote yanayohitaji kuamuliwa na Bunge yataamuliwa kufuata maoni
Bungeni ya Wabunge walio wengi waliohudhuria na kupiga kura Bungeni.

(2) Spika, Naibu Spika, na Mwenyekiti wa Bunge, wakati
anapokuwa. amekalia kiti cha Spika, hatakuwa na, kura ya kawaida bali
atakuwa na kura ya uamuzi, endapo kura za "ndiyo" na "siyo" zitalingana

cha
Mikutano



(3) Wakati mjadala juu ya hoja fulani unapomalizika, Spika
atawahoji Wabunge ili kupata uamuzi wao juu ya hoja hiyo kama ilivyokuwa
au baada ya kufanyiwa mabadiliko, Spika kwanza atataka uamuzi wa wale
wanaoafiki kwa kusema " Wale wanaoafiki waseme "Ndiyo" Kisha atataka
uamuzi wa wale wasioafiki kwa kusema "Wale wasioafiki waseme "Siyo".

(4) Isipokuwa kama imeelekezwa vinginevyo katika Kanuni hizi,
uamuzi juu ya mambo yote utapatikana kwa kufuata uwingi wa sauti za
Wabunge za kusema "Ndiyo" au "Siyo" na Spika atatangaza matokeo ya

kura kwa kusema "Nafikiri walioafiki wameshinda" au "nafikiri wasioafiki
wameshinda". Baada ya kusema hivyo, Spika ataruhusu muda upite ili

kutoa nafasi kuhakikisha, uamuzi wa Bunge juu ya jambo hilo; na katika

muda huo Mbunge yeyote aweza kusimama mahali pake na kusema "Kura

zihesabiwe" Endapo hakuna Mbunge aliyedai hivyo, Spika atatoa kauli
ya uamuzi wa mwisho kwa kusema; "Walioafiki wameshinda" au
"Wasioafiki wameshinda'"vyovyote itakavyokuwa.

(5) Iwapo Mbunge yeyote atadai kura zihesabiwe, basi Spika
ataamuru kura. zihesabiwe ikiwa:-

(a) anafikiri kwamba kuna shaka ya kutosha juu ya matokeo
ya kura hiyo, au

(b) Wabunge wengine kumi au zaidi watasimama mara moja
mabhali pao wakiunga mkono dai la kura kuhesabiwa.

(6) Endapo Spika ataamuru kura zihesabiwe, Katibu atapiga
kengele ya kahesabu kura kwa muda wa dakika moja, na baada ya muda

huo Katibu ataanza kuchukua kura, kwa kuita Mbunge mmoja mmoja kwa
jina lake na kumwuliza anapiga kura yake upande gani, na kuiandika kura
hiyo ipasavyo

Kisha katibu atatangaza idadi ya wale wanaoafiki, wasioafiki na

wasiokuwa upande wowote; na Spika atatangaza rasmi matokeo ya hesabu
hiyo ya kura

(7) Kura zinapohesabiwa, orodha kamili itatengenezwa
inayoonyesha namna kura zilivyopigwa na itaingizwa katika Taarifa Rasmi
kwa ajili ya kuweka kumbukumbu rasmi ya uamuzi wa Bunge.



SEHEMU YA NANE
KUTUNGA SHERIA-MASHARTI YA JUMLA

66.-(1) Muswada wa Serikali ni Muswada unaowasilishwa
Bungeni na Waziri au na Mwanasheria Mkuu wa Serikali.

(2) Muswada wa Mbunge maana yake ni Muswada
unaowasilishwa Bungeni na Mbunge yeyote ambaye si Waziri.

67.-(1) Kila Muswada wa Serikali utatangazwa katika Gazeti la
Serikali katika matoleo angalau mawili, kukiwa na kitambo kisichopungua
siku saba kamili kati ya toleo la kwanza na la pili.

Tangazo la kwanza la Muswada wa Serikali litatolewa na kumfikia Katibu
kukiwepo angalau siku ishirini na moja kabla ya Muswada huo kusomwa
Bungeni kwa mara ya kwanza, litakuwa linaonyesha Muswada mzima,
pamoja na maelezo yaliyotiwa saini na Wazm yanayotaja madhumum na
sababu za Muswada huo. -

(2) Muswada wa Serikali utahesabiwa kuwa umetangazwa mara
ya pili endapo kutawekwa taarifa katika Gazeti la Serikali inayotaja jina la
Muswada, nambari na tarehe ya Gazetl la Serikali ambapo Muswada
ulitangazwa mara ya kwanza.

(3) Masharti ya Fasili ya (1) na ya (2) za Kanuni hii yaweza
kuwekwa kando, na kutenguka bila hoja yoyote kutolewa, kama Waziri
atawasilisha Bungeni Hati iliyotiwa saini na Rais, inayoeleza kuwa
Muswada wa Serikali uliotajwa katika Hati hiyo ni  wa dharura, hivyo

kwamba -muda uliopo hauruhusu Serikali kuweza kutekeleza masharti ya
Fasili ya (1) na ya (2) za Kanuni hii.

(4) Haitakuwa lazima kwa Waziri au Mwanasheria Mkuu wa
Serikali kutoa taarifa ya Muswada wa .Serikali ambao anakusudia
kuwasilisha Bungeni iwapo Muswada huo umekwisha kutangazwa katika
Gazeti la Serikali.

68.-(1) Mbunge yeyote ambaye si Waziri aweza kuwasilisha
Bungeni Muswada wa Mbunge.

(2) Taarifa ya kuwasilisha Muswada wa Mbunge iitaﬁelekwa kwa
Katibu na taarifa hiyo itaeleza jina la Muswada unaopendekezwa,
madhumuni na sababu zake.

. (3) Baada ya taarifa kutolewa, Muswada utatangazwa Gazetini
kama inavyotakiwa kwa Miswada ya Serikali kufuatana na masharti ya
fasili ya (1) na ya (2) za Kanuni ya 67, na madhumuni na sababu yatatiwa
saini na huyo Mbunge anayehusika.

69.-(1) Kwa mujibu wa Kanuni hizi, Muswada wowote, waweza,
baada ya taarifa kutolewa, kuwasilishwa Bungeni katika wakati unaostahili
kufuatana na Orodha ya Shughuli ili usomwe mara ya Kwanza., Katika
hatua hiyo Katibu atasoma jina refu la Muswada unaohusika, bila hoja
yoyote kutolewa kwa ajili hiyo. Hakutakuwa na mjadala wowote wakati
wa Muswada wa sheria kusomwa mara ya kwanza, na hivyo itachukuliwa
kuwa Muswada umekwisha kusomwa mara ya Kwanza, na papo hapo Spika
aweza kupeleka Muswada huo kwenye Kamati inayohusika, na Kamati
hiyo itaanza kuchunguza Muswada huo mapema iwezekanavyo. Isipokuwa
kwamba kwa madhumuni ya kufanikisha uendeshaji bora wa shughuli za
Bunge, Spika aweza kupeleka Muswada wowote kwenye Kamati
inayohusika hata kama haujasomwa mara ya kwanza. -

{(2) Kamati iliyopelekewa Muswada kwa mujibu wa Kanuni hii
yaweza, baada ya kupata idhini ya Spika, kumualika mtu yeyote afike kutoa
maoni yake mbele ya Kamati hiyo, kwa lengo la kuisaidia katika uchambuzi
wake wa Muswada unaohusika,

(3) Kamatl 111yope1ekewa Muswada haxtakuwa na uwezo wa
kufanya mabadiliko katika Muswada huo kwa muj jibu wa Kanuni hii, lakini



yaweza kumuomba Waziri au Mbunge anayewajibika kuhusu Muswada
huo kufanya mabadiliko katika Muswada wakati ukishafika Bungeni.

70.-(1) Baada ya Mwenyekiti wa Kamati iliyopelekewa Muswada
kumwarifu Spika, kwamba Kamati hiyo imemaliza kufikiria Muswada
ambao ulipelekwa kwa Kamati yake kwa mujibu wa Kanuni ya 69, Spika
ataagiza Muswada huo uwekwe katika Orodha ya Shughuh kwa ajili ya
Kusomwa mara ya pili.

(2) Mara baada ya ‘Waziri au Mbunge mwenye Muswada

kuwasﬂlsha hoja ya Muswada Kusomwa mara ya pili, Mwenyekltl wa
Kamati iliyopelekewa Muswada huo au Mjumbe mwingine wa Kamati

aliyeteuliwa kwa ajili hiyo, atatoa maoni ya Kamati yake kuhusu Muswada

huo. Baada ya hapo, kama Muswada unaohusika ni Muswada wa Serikali,

Msemaji wa Upinzani atapewa nafasi ya kutoa maoni ya upande wa

Upinzani juu ya Muswada huo; na kama Muswada unaohusika s:yo,f;
Muswada wa Serikali, msemaji wa Serikali atapewa nafasi hiyo ya kutoa

maoni ya Serikali juu ya Muswada huo.

(3) Iwapo katika hatua hii, Waziri anataka kufanya mabadiliko
katika Muswada huo kutokana ama na ombi lililofanywa kwa mujibu wa
Kanuni ya 70(6) au kwa sababu nyingine yoyote, basi atamjulisha
Mwandishi Mkuu wa: Sheria ili atayarishe, na Katibu atamgawia kila
Mbunge, ama:- .

(2) Nakala ya Muswada uliochapishwa upya, inayoonyesha
wazi yale mabadiliko yanayokusudiwa kufanywa; au

(b) Nakala ya orodha ya mabadiliko yanayokusudiwa
kufanywa. - Endapo orodha ya mabadiliko hayo
itatayarishwa, basi yaweza kuambatishwa kwenye
Orodha ya Shughuli.

(4) Vilevile katika hatua hii, Mbunge yeyote aweza kuwasilisha
kwa Katibu taarifa ya maandishi kuhusu mabadiliko anayokusudia
kuyafanya katika Muswada huo wakati wa Kamati ya Bunge Zima. Taarifa
hiyo sharti ionyeshe bayana mabadiliko hayo yanayokusudiwa kufanywa
katika Ibara gani ya Muswada; na masharti ya Kanuni ya 47 pia yatatumika
kuhusiana na mabadiliko hayo. Nakala ya mabadiliko yoyote ambayo

yatakuwa yametimiza masharti ya fasili hii ltaambatanmhwa kwenye Orodha
ya Shughuli. ‘

(5) Hoja ya kutaka Muswada wa Senkah usomwe mara ya pili

1takuwa hivi ifuatavyo:-

“Kwamba Muswada uitwao.................... ... 5258 USOMwe mara ya pili au,

kadri itakavyokuwa, “Kwamba Muswada uitwao..................... kama
y

ulivyobadilishwa kwa mujibu wa nakala mpya iliyochapishwa au kwa
mujibu wa Orodha ya Mabadiliko iliyoambatanishwa kwenye Orodha ya
Shughuli, sasa usomwe mara ya p111

(6) MJ adala wakati wa Muswada wa Serikali kusomwa mara ya
pili utahusu ubora na misingi ya Muswada huo tu. Lakini Mbunge yeyote
aweza, wakati wa mjadala huo, kumuomba Waziri afanye mabadiliko katika
Muswada, ama mabadiliko ya jumla au yale atakayoyataja Mbunge.

(7) Haitakuwa halali katika hatua hii kuleta hoja ya kufanya
mabadiliko katika hoja isipokuwa tu kwamba:-

(a) hoja yaweza kutolewa bila taarifa ya kubadilisha hoja

- “Kwamba Muswada huu sasa usomwe.................” kwa

madhumuni ya kuondoa neno “sasa” na kuongeza badala

yake mwishoni mwa hoja hiyo  maneno
“baada............... muda atakaoutaja kuanzia leo”..

(b) “mabadiliko  yenye ‘' kutoa sababu” yanaweza
kupendekezwa yafanywe katika hoja kwa kusema:-
“Kwamba Bunge hili likatae Muswada huu kusomwa
mara ya pili kwa sababu zifuatazo................... ” na hapo
sababu za kupinga Muswada kusomwa zitatajwa kwa
ukamilifu. Itabidi mtoa hoja ya kufanya mabadiliko ya
namna hii atoe kwa Katibu taarifa ya hoja ya siku moja
kabla ya kuitoa Bungeni.

Miswada 71.-(1) Endapo Muswada wa Serikali umesomwa mara ya pili na
kurudi-  Waziri amemwomba Spika; wakati wowote kabla Muswada haujapelekwa
Shwa  yatika Kamati ya Bunge Zima kupeleka tena Muswada katika Kamati

kw
Ka:::t: inayohusika, basi Spika atafanya hi_"?o'



(2) Iwapo Muswada unapelekwa tena kwenye Kamati
.inayohusika, Mbunge yeyote ambaye wakati wa Muswada kusomwa mara
ya pili alimwomba Waziri kufanya mabadiliko katika Muswada huo, na
Mbunge yeyote ambaye, ametoa kwa Katibu taarifa.kwa maandishi ya

kutaka kufanya mabadiliko katika Muswada huo, aweza kuhudhuria

mkutano wa Kamati hiyo na kushiriki katika mazungumzo akieleza
mabadiliko anayopendekeza, lakini kama si Mjumbe wa Kamati hiyo
hatakuwa na haki ya kupiga kura kuhusu uamuzi wowote wa Kamati hiyo.

(3) Kamati iliyorudishiwa Muswada kwa mujibu wa Kanuni hii
itakutana mapema iwezekanavyo, kufikiria mabadiliko yahyopendekezwa
yafanywe.

(49) Kamati inayohusika haitakuwa na mamlaka ya kufanya
mabadiliko katika Muswada uhopelekwa kwake kwa mujlbu wa Kanuni
hii, lakini yaweza:-

(2) Kumuomba Waziri afanye mabadiliko katika Muswada

huo Bungeni;

(b) Kupitisha azimio la kutoa Bungeni taanfa maalum kuhusu

Muswada huo.

(5) Baada ya Kamati kuwa imemaliza kuufikiria Muswada mara
ya pili, Muswada utapelekwa katika Kamati ya Bunge Zima kwa mujibu
wa masharti ya Kanuni ya 72.

(6) Endapo Kamati iliyofikiria Muswada mara ya pili itaazimia
kuwa taarifa maalumu juu ya Muswada huo itolewe Bungeni, Mwenyekiti
wa Kamati atamwarifu hivyo Spika na taarifa hiyo itatolewa na Mwenyekiti
au Mjumbe mwingine wa Kamati kwa niaba ya Mwenyekiti, kabla Muswada
huo haujawasilishwa katika Kamati ya Bunge Zima,

72.~(1) Bila kuathiri masharti ya Kanuni ya 71 endapo Muswada
umesomwa mara ya pili, na majadiliano kuhusu ubora wa misingi ya
Muswada huo yamekwisha, Bunge litaingia katika Kamati ya Bunge Zima.
Lakini Waziri au Mbunge anayehusika na Muswada huo, au Mbunge
mwingine anayekusudia kuwasilisha mabadiliko katika Muswada huo kwa
mujibu wa Kanuni ya 70(4); aweza kumwomba Spika kwamba hatua ya
kuingia katika Kamati ya Bunge Zima iahirishwe hadi wakati atakaoutaja
katika Ombi lake hilo, na Spika atatoa uamuzi wake kama atakavyoona
inafaa.

(2) Isipokuwa kama Spika ataruhusu vinginevyo, muda wa
kusema katika Kamati ya Bunge Zima utakuwa ni dakika zisizozidi tano.
Waziri anayetoa maelezo ya Serikali hatawekewa muda, ili aweze kutoa
majibu ya kuridhisha kuhusu hoja iliyotolewa.

(3) Kamati ya Bunge Zima itajadili na kupitisha, au kufanya
mabadiliko na kupitisha Muswada Ibara moja baada ya Ibara nyingine,
isipokuwa kwamba Mwenyekiti, akiona inafaa, aweza kuihoji Kamati itoe
uamuzi wake kwa kundi moja lenye Ibara kadhaa au Ibara zote zilizomo
katika sehemu moja ya Muswada.

(4) Mabadiliko yote yaliyopendekezwa na Waziri ili yafanywe
katika Muswada wakati uliposomwa mara ya pili, pamoja na mabadiliko
yoyote yaliyopendekezwa kwa Waziri na Mjumbe yeyote wakati wa
majadiliano ya hoja, yatajadiliwa na kupitishwa au kukataliwa au
yatajadiliwa, yatabadilishwa na kupitishwa na Kamati ya Bunge Zima katika
hatua hii kwa kufuata utaratibu uliowekwa na Kanum hizi kwa ajili ya
kushughulikia hoja.

~ 73.~(1) Baada ya Kamati ya Bunge Zima kuwa imemaliza shughuli
ya kufikiria Muswada kwa mujibu wa Kanuni ya 72, Waziri au Mbunge
mwingine anayehusika na Muswada huo atatoa taarifa Bungeni kwamba
“Kamati ya Bunge Zima imeufikiria Muswada huu na kuukubali bila
mabadiliko” au kama kuna mabadiliko yaliyofanywa, kwamba “Kamati ya
Bunge Zima imeufikiria Muswada huu na imeukubali pamoja na mabadiliko
yaliyofanywa” na papo hapo atatoa hoja ya kutaka Muswada huo usomwe
mara ya tatu, kwa kutumia maneno yafuatayo:- _
“Kwamba Muswada wa.......cccucernninneens (Jina lake) sasa ukubaliwe” au, kama
kuna mabadiliko yaliyofanywa katika Muswada, “Kwamba Muswada
Waereeererireereneanne (Jina lake) kama ulivyobadilishwa katika Kamati ya Bunge
Zima, sasa ukubaliwe” na majadiliano juu ya hoja hiyo, kama yapo,
yatahusu tu maneno yenyewe ya hoja.

(2) Hoja ya kupitisha Muswada wowote wa mabadiliko ya Katiba
itaamuliwa kwa mujibu wa Ibara ya 98 ya Katiba katika hatua ya Muswada
huo kusomwa mara ya Tatu. Kwa sababu hiyo, kura zitapigwa kwa kuita
jina la Mbunge mmoja mmoja.

74. Waziri au Mbunge yeyote anayewasilisha Muswada aweza
kuunondoa Muswada huo wakati wowote kabla ya Bunge kuhojiwa kutoa
uamuzi wake, bila kuhitaji ruhusa ya Bunge.



75. Baada ya Muswada Kusomwa mara ya Tatu, Muswada huo
utahesabiwa kuwa umepitishwa, na nakala za Musw_ada huo kama
ulivyopitishwa zitatayarishwa, na Spika atapeleka nakala mojawapo kwa

Rais mapema ili Rais atoe Kibali chake, au maagizo mengine atakayopenda

”

kuyatoa.

76. Itakuwa ni wajibu wa Katibu kuwapatia Wabunge wote nakala
ya kila Muswada uliotangazwa Gazetini kwa mujibu wa Kanuni ya 67.

Kibali ch:
Rais kwa -
Miswada

KuSamba
za
Miswada



SEHEMU YA TISA

UTARATIBU WA KUTUNGA SHERIA KUHUSU MAMBO YA FEDHA

71,

Isipokuwa tu kama Rais atapendekeza hivyo, Bunge

halitashughulikia Muswada wowote au hoja au ombi lolote, endapo
Mwanasheria Mkuu wa Serikali atathibitisha kuwa matokeo 3 ya Muswada,
hoja au ombi hilo, yatakuwa ni:-

(a)

(b)

Kuweka masharti yanayoanzisha au kuongeza kodi
yoyote, au yanaweza au kuongeza kiwango cha matumizi
ya fedha zitakazotolewa kutoka Mfuko Mkuu wa Hazina
ya Jamhuri ya Muungano, au yanafuta au kupunguza dent

au

Kubadilisha mishahara, marupurupu au masharti ya
utumishi, ikiwa ni pamoja na likizo, usafiri na
kupandishwa cheo, kwa mtumishi yeyote wa umma, au
kufanya mabadiliko katika sheria, kanuni au kawaida
zinazohusu pensheni, kiinua mgongo, au marupurupu
mengineyo ya mtumishi wa umma au ya mjane, watoto
wanaomtegemea au wawakilishi wake. |

78.-(1) Muswada wowote wenye makadirio ya mahitaji ya fedha
kwa matumizi kwa ajili ya Serikali kwa Mwaka wa Fedha uliopo, utaitwa
Muswada wa Fedha za Matumizi.

~ (2) Masharti ya Kanuni ya 67, yanayohusu utangazaji wa Miswada
katika Gazeti la Serikali, hayatatumika kuhusu Muswada wowote wa Fedha
za Matumizi na ni marufuku kwa Muswada wowote wa Fedha za Matumizi
kutangazwa Gazetini kabla haujawasilishwa Bungeni.

lolote linalodaiwa kwa Serikali ya Jamhuri ya Muungano;

(3) Waziri atapeleka kwa Katibu Makadirio ya Kawaida na ya
Maendeleo ya Mwaka wa Fedha unaohusika, na nakala ya Makadirio hayo
itapelekwa kwa kila Mjumbe wa Kamati inayohusika na kumfikia angalau
siku kumi na nne kabla ya Mkutano ambapo inakusudiwa kufikiria
Muswada na Makadirio hayo.

(4) Makadirio ya Fedha za Mapato na Matumizi yatawasilishwa
Bungeni na Hotuba kuhusu Makadirio hayo, ambayo itaitwa Hotuba ya
Bajeti, itatolewa kabla ya kupita tarehe 20 ya mwezi' wa Juni kwa kila
mwaka. Muda wa kusoma hotuba ya bajeti utaamuliwa na Spika kama
atakavyoona inafaa. Hoja ya kuwasilisha makadirio hayo itakuwa katika
maneno yafuatayo:- “Kwamba Bunge likubali kupitisha Makadirio ya
Mapato na Matumizi ya Serikali kwa Mwaka wa Fedha wa...................

(5) Siku ya kuwasilisha Bungeni hotuba ya Bajeti, nafasi piaé
itatolewa kwa Waziri anayehusika kutoa maelezo kuhusu hali ya uchumi
kwa ujumia, na mjadala juu ya hoja hiyo utahusu mambo hayo tu.

79.-(1) Mjadala kuhusu Hotuba juu ya Bajeti utaendelea kwa
muda usiozidi siku tano. Mara baada ya kumalizika mjadala juu ya Hotuba
ya Bajeti, Spika atalihoji Bunge litoe uamuzi wake wa kupitisha au
kutokupitisha Bajeti hiyo ili kukidhi matakwa ya Ibara ya 90(2) (b) ya
Katiba. Kwa sababu hiyo, kura zitapigwa kwa kuita jina la Mbunge mmoja
mmoja.

(2) Isipokuwa kama Bunge litaamua vinginevyo, shughuli za
Bajeti ya Serikali zitapewa nafasi ya kwanza kabla ya shughuli nyingine
yoyote, na zitawekwa kwanza kwenye Orodha ya Shughuli za kila siku
mpaka zitakapokuwa zimemalizika.

80. Hoja ya kutaka kufanya mabadiliko katika Makadirio ya
Matumizi ya Serikali ambayo haitolewi na Waziri, yaweza kutolewa katika
Kamati ya Matumizi kwa mujibu wa Kanuni ya 81(2).

81.-(1) Jumla ya siku zisizozidi thelathini na tano zitatengwa kwa
ajili ya Bunge kujadili utekelezaji wa kila Wizara kwa mujibu wa Ibara ya
63(3)(b) ya Katiba;, pamoja na kupitishwa kwa Muswada wa Fedha za
Matumizi. Siku ambapo Waziri Mhusika amepangiwa kuwasilisha hoja ya
kupitisha Makadirio ya Wizara yake, Mwenyekiti wa Kamati inayohusika
au mjumbe mwingine atakayeteuliwa kwa niaba yake, atawasilisha mezani



‘taarifa ya Kamati yake kwa kuzingatia mpangilio uliowekwa na Kanuni ya
23 (4). Lakini pia atapewa nafasi, wakati wa mjadala, ya kutoa maoni ya
Kamati yake kwa muda usiozidi dakika 30, -

Mwenyekiti wa Kamati atafuatiwa na Msemaji wa Upinzani wa
Wizara husika atakayetoa maoni ya upande wa Upinzani kwa muda usiozidi
dakika 30. Mbunge mwingine yeyote atapewa nafasi ya kuchangia kwa
muda usiozidi dakika 15. Isipokuwa kwamba muda wa Waziri Mkuu kusoma
hotuba yake utaamuliwa na Spika kadri atakavyoona inafaa. = '

Waziri wa Wizara hiyo vile vile atawasilisha mezani hotuba yake
ya bajeti. Wakati utakapofika wa kujadili taarifa ya Kamati inayohusika,
hoja yake itatolewa na Waziri wa Wizara hiyo, kwa maeneo yafuatayo:-
“Kwamba sasa Bunge likubali kupitisha makadirio ya matumizi ya Wizara
yangu.”Lakini kwa kuwa hotuba yake itakuwa tayari
imekwisha kuwasilishwa mezani, muda wake wa kusema utakuwa ni dakika
zisizozidi 30.

(2) (a) Katika Kamati ya Matumizi, Mwenyekiti atawahoji
Wabunge kuhusu Vifungu kimoja kimoja vya Makadirio ya Matumizi ya
Mwaka, na kila kifungu cha Makadirio ya Matumizi kitaafikiwa peke yake.
Isipokuwa kwa Makadirio ya Mikoa na hata kwa Makadirio ya Wizara
yoyote, pale ambapo ataona kuwa inafaa, Mwenyekiti atawahoji Wabunge
kuhusu Fungu zima kwa kila Mkoa, badala ya Kifungu kimoja kimoja.

(b) Kwa kufuata taratibu za majadiliano zilizowekwa na Kanuni
hizi, Mbunge yeyote aweza kuomba ufafanuzi au maelezo zaidi katika
Kifungu chochote cha Fungu linalohusika, wakati Kifungu hicho
kitakapofikiwa na Kamati ya Matumizi, Muda wa kusema katika Kamati
ya Matumizi hautazidi dakika tano.

(c) Hali kadhalika, Mbunge yeyote aweza kutoa “hoja isiyokuwa
na mjadala”ya kupunguza shilingi moja katika kifungu chochote cha Fungu
hilo. Madhumuni halisi ya hoja ya aina hiyo ni kumwezesha Mbunge
aliyeitoa aweze kueleza kutoridhika kwake na utekelezaji wa jambo fulani
mahsusi, ambalo dhahiri linahusika na kifungu hicho. Hoja hiyo itaamuliwa
bila mjadala wowote. Lakini Waziri anayehusika atapewa nafasi ya kutoa
majibu yake kwa hoja hiyo. Na endapo Hoja itakubaliwa, basi kifungu
kinachohusika kitakuwa klmepmshwa kikiwa na upungufu huo wa shllmgo
moja.

(3) Endapo hoja iliyotolewa kwa ajili ya kupunguza kifungu fulani
katika Fingu lolote imekataliwa, hoja nyingine bado yaweza kutolewa yenye
madhumuni ya kupunguza kifungu kingine cha Fungu hilo hilo.

(4) Kamati ya Matumizi haitaweka sharti lolote kwenye Fungu au
kwenye sehemu yake yoyote, na wala haitabadili madhumuni yake.

(5) Baada ya Kamati ya Matumizi kuwa imekamilisha shughuli
zake za kufikiria Makadirio ya Matumizi ya Wizara inayohusika, Bunge
litarudia na Waziri anayehusika atatoa taarifa ya ukamilishaji wa shughuli
za Kamati ya Matumizi, na baada ya hapo atatoa hoja kwamba Taarifa ya
Kamati ya Matumizi ikubaliwe na Bunge

(6) Endapo Spika ataona kuwa muda uliotengwa kwa ajili ya .
kujadili Bajeti ya Wizara inayohusika umekaribia kwisha, basi atafunga
mjadala ili aweze kumpatia mtoa hoja nafasi ya kujibu ndani ya muda
uliosalia. Hali kadhalika wakati Bunge liko katika Kamati ya Matumizi,
isipokuwa kama itatolewa hoja ya kuongeza muda wa Kikao cha Kamati
hiyo kwa mujibu wa Kanuni ya 21(4) ya Kanuni hizi, zikibaki dakika kumi
tu kabla ya muda wa kuahirisha Bunge kwa siku hiyo, na Kamati bado
haijamaliza kufikiria mafungu yote yanayohusika, Mwenyekiti atafunga
mazungumzo yoyote yaliyoruhusiwa katika aya za (b) na (c) za Kanuni hii,
na papo hapo atawahoji kuhusu mafungu yaliyosalia, kama yapo.

(7) Baada ya Bunge kukamilisha kazi yote ya kufikiria makadirio
ya matumizi ya Wizara zote kwa mwaka unaohusika, ule Muswada wa
fedha za matumizi utawasilishwa Bungeni na kupitishwa kwa mfululizo
katika hatua zake zote, Muswada wa aina hiyo hautapelekwa katika Kamati
inayohusika wala Kamati ya Bunge Zima, na masharti ya Kanuni ya 69
hayatatumika.

82. Mapendekezo yoyote kwa ajili ya Matumizi ya Nyongeza ya
Fedha za Serikali au kwa ajili ya kutoa Fedha yoyote ya Nyongeza ambayo
ni zaidi ya Fedha za Matumizi ya Mwaka huo, yatapelekwa kwenye Kamati
ya Matumizi kwa kufuata Masharti ya Kanuni ya 77, na yataitwa Makadirio
ya Nyongeza za Matumizi. Masharti ya Ibara ya 99 ya Katiba pia yatatumika
kuhusu Makadirio ya Nyongeza ya Matumizi.

Masharti ya Kanuni zote zinazohusu Makadirio ya Mwaka ya
Matumizi ya Serikali, yatatumika pia kwa Matumizi ya Nyongeza.



SEHEMU YA KUMI
KAMATI ZA BUNGE

83.-(1) Kutakuwa na Mkutano wa Wabunge wote ambao waweza Mkutano
kuitishwa na Spika siku moja kabla, au wakati wa Mkutano wowote wa Wabunge
Bunge ' - Wote

(2) Mwenyekiti wa Vikao vya Mkutano wa Wabunge wote
atakuwa Kiongozi wa Shughuli za Serikali Bungeni, na madhumuni
yake yatakuwa ni kuzungumzia masuala yoyote yenye maslah1 kwa
Wabunge.

83.A Wabunge wa kila Chama cha Siasa kinachowakilishwa ...
Bungeni wanaweza kuunda Kamati ya Wabunge wote wa Chama za Vyama

hicho kwa kuzingatia Katlba Kanuni na Taratibu za Chama vya Siasa
kmachohusxka

Isipokuwa kwamba endapo makubaliano yamefikiwa
kama inavyoelezwa katika kanuni ya 11(4), Wabunge wa Kambi ya
Upinzani waweza kuunda Kamati ya Wabunge wote wa Kambi-
hiyo.

84.-(1) ‘Kila Kamati iliyoundwa kwa mujibu wa Kanuni ya 83A, Mikutano

s ya Kamati .
itajiwekea taratibu zake kwa ajili ya kuendesha shughuli zake. 72 Vyama

- vya Siasa
(2) Majadiliano yote katika mikutano ya Kamati iliyoundwa kwa

mujibu wa Kanuni ya 83A, pamoja na mambo mengine yote yanayohusu
Kamati hiyo yatakuwa na hadhi, kinga na nafuu zote zinazotolewa kwa
mujibu wa sheria kuhusu majadiliano, kumbukumbu na mambo mengmcyo
ya Bunge na vikao vyake.

85. Kwa kufuata yahyomo katlka Orodha ya Shughuli au kwa ga:lnactl ya.
mujibu  wa Kanuni hizi, ukifika wakatiwa Bunge au Bunge Zlmi
likihitajiwa, kuingia katika Kamati ya Bunge Zima, Spika ataondoka katika
Kiti chake bila hoja yoyote kutolewa.

86.-(1) Masharti ya Kanuni ya 63 yatatumika kuhusu Kamati ya ya E::I::bu
Bunge Zima, ila tu kama idadi ya Wabunge waliohudhuria itakuwa bado Kamati ya
haifikii nusu ya Wabunge wote baada ya kipindi kilichowekwa na Kanuni Bunge

ya 63(3) Mwenyekiti ataondoka katika Kiti, Bunge litarudia na papo hapo Zima



Katibu atahesabu idadi ya Wabunge waliohudhuria na kama idadi hiyo
itakuwa bado haifikii nusu ya Wabunge wote, basi Spika ataahirisha Bunge
papo hapo.

(2) Kanuni za Bunge zinazohusu mwenendo wa Bunge zitatumika
vile vile katika Kamati ya Bunge Zima, isipokuwa kwamba katika Kamati
hiyo:-

(a) hoja ikitolewa haitahitaji kuungwa mkono;

(b) kwa idhini ya Mwenyekiti, Mjumbe yeyote anaweza
kuzungumza mara mbili juu ya suala moja.

(3) Mjumbe yeyote anayetaka kutoa hoja kwamba
majadiliano ya Kamati ya Bunge Zima yaahirishwe mpaka wakati mwingine
wa baadaye, anaweza kutoa hoja hiyo wakati wowote, kwa maneno
yafuatayo:-

“Kwamba Waziri (au Mbunge) anayehusika atoe taarifa kwa Bunge juu ya
‘maendeleo ya kazi ya Kamati hii na kuomba ruhusa Kamati hii ikutane
tena baadaye.”

(4) Bunge litakaporudia, yule Waziri au Mbunge aliyehusika na
shughuli zilizokuwa zikifanywa na Kamati, atasimama mahala pake
na kuliarifu Bunge kwamba Kamati hiyo imefanya maendeleo
lakini haikumaliza kazi yake, na atatoa hoja kwamba ruhusa
itolewe kwa Kamati iweze kukutana tena, na atashauri siku na wakati wa
Kamati hiyo kukutana tena. Taarifa haitahitaji kutolewa kwa hoja ya aina
hii. |

(5) Marudio ya mazungumzo juu ya shughuli zozote ambazo
Kamati ya Bunge Zima imearifu kwamba imeshindwa
kuzimaliza yatafanywa katika kikao kitakachofuata, isipokuwa
kama Mbunge anayehusika na shughuli hizo atachagua kikao cha
baadaye. |



(6) Kamati ya Bunge Zima itafikiria mambo yale tu
yatakayopelekwa na Bunge kwenye Kamati hiyo. ,

(7) Kamati ya Bunge Zima yaweza kuamua, baada ya hoja
kutolewa kwamba shughuli iliyo mbele yake wakati huo 1rudlshwe, au
ipelekwe kwanza, katika Kamati ya Kudumu mayohusﬂca

(8) Itakapokuwa Kamati ya Bunge Zima imemaliza shughuli zake,
Mwenyekiti ataondoka katika Kiti cha Kamati, na Bunge litarudia.

87.-(1) Mbunge yeyote ambaye si Waziri aweza kuteuliwa kuwa
Mjumbe wa Kamati ya Kudumu yoyote ambayo inahusika na Kanuni hii.
Waziri mwenye dhamana ya jambo lolote linalopelekwa au kufikiriwa na
Kamati, pamoja na Naibu Waziri aliyeteuliwa kumsaidia Waziri huyo,
watakuwa Wajumbe wa Kamati wakati Kamati itakapokuwa inashughulikia
jambo hilo.

(2) Wajumbe wa Kamati zote watateuliwa na Spika kwa namna
~ ambayo itawezesha kila Mbunge kuwekwa kwenye Kamati mojawapo.

- Isipokuwa kwamba Wajumbe waliowekwa kwenye Kamati ya Kanuni za

Bunge na wale waliowekwa kwenye Kamati ya Haki, Maadili na
Madaraka ya Bunge waweza pia kuwekwa kwenye Kamati nyingine.
Wakati wa kuteua Wabunge kuwa Wajumbe wa Kamati mballmball
Spika:-

(a) atateua idadi ya Wabunge iliyo karibu sawa kwa kila
Kamati; isipokuwa kama imeelekezwa vinginevyo katika
Kanuni hizi;

(b) atazingatia aina zote za Wabunge na kuwagawa Wabunge
wa kila aina kwa kila Kamati, kwa kutumia kigezo cha
asilimia ya kila aina ya Wabunge hao ilivyo Bungeni;

() kwa kadri inayowezekana, atazingatia matakwa ya
Wabunge wenyewe; -

(d) atazingatia haja kwa kila Kamati kuwa na Wabunge
wenye uzoefu au ujuzi maalum kuhusu kazi za Kamati
hiyo.

(3) Katibu atahakikisha kuwa Wabunge wote wanapewa orodha

mayoonyesha JlnSI walivyoteuliwa na kugawanywa katika Kamati
mbalimbali.

Muundo
wa
Kamati
za
Kudumu



Utaratibu
wa
Kamati
za
Kudumu

(4) Wabunge walioteuliwa watashika nafasi zao kama Wajumbe
wa Kamati zao kwa muda ambao wataendelea kuwa Waburge (bila kuwa
Waziri au Spika) mpaka mwisho wa Mkutano unaofuata mara baada ya
Mkutano wa Kumi wa Bunge (ambao ndio hukamilisha nusu ya kwanza
ya maisha ya Bunge) utakaofanywa baada ya kuteuliwa kwao, lakini waweza
kuteuliwa tena kwenye Kamati hizo katika kipindi cha pili kilichobaki cha
maisha ya Bunge la kipindi kinachohusika.

(5) Wajumbe wa kila Kamati watamchagua Mwenyekiti kutoka
miongoni mwao, naye kwa muda wote atakaoendelea kuwa Mbunge,
ataendelea kushika nafasi hiyo mpaka mwisho wa kipindi kilichotajwa
katika fasili ya nne ya Kanuni hii, lakini aweza kuchaguliwa tena. Isipokuwa
kwamba Mwenyekiti wa Kamati ya Hesabu za Serikali atachaguliwa kutoka
miongoni mwa Wajumbe wa Kamati hiyo ambao wanatoka katika Kambi
ya Upinzani, Wajumbe wa kila Kamati waweza pia kuchagua Makamu
Mwenyekiti kutoka miongoni mwao.

88.-(1) Masharti ya Kanuni hii yatatumika kuhusu Kamati
za Kudumu zote, isipokuwa masharti ya fasili ya (12) ya Kanuni
hii, hayatatumika kwa Kamati ya Uongozi na Kamati ya Ulinzi na
Usalama.

(2) Mwenyekiti ataongoza vikao vyote vya Kamati. Endapo
Mwenyekiti hayupo kwenye mkutano wowote, Makamu MwenyeKkiti
ataongoza shughuli za Mkutano huo. Endapo Mwenyekiti na Makamu wake
wote hawapo, Wabunge waliohudhuria watamchagua mmojawapo miongoni
mwao kuongoza mkutano huo.

(3) Kamati ya Kudumu itakutana kila inapoitwa ama na Spika,
au na Mwenyekiti wake baada ya kupata idhini ya Spika. Isipokuwa kwamba
mikutano yote ya Kamati za Kudumu itafanyika ama Mjini Dodoma, au
Mjini Dar es Salaam. ' Kila Kamati itafanya vikao vyake kwa kuzingatia
Bajeti ya Kamati hiyo iliyoidhinishwa kwa mwaka huo.

(4) Kiwango cha mkutano wowote wa Kamati ya Kudumu
kitakuwa theluthi moja ya Wajumbe wote wa Kamati.

(5) Mambo yote yatakayofikiriwa na Kamati yataamuliwa kwa
kufuata maoni ya walio wengi kati ya Wajumbe wa Kamati waliohudhuria
na kupiga kura.



~ (6) Bila ya kuathiri masharti yaliyotangulia ya Kanuni hii, kila
Kamati itajiwekea utaratibu wake, na Kamati yaweza kuwaruhusu Wabunge
ambao si Wajumbe wa Kamati au watu ambao si Wabunge kuhudhuria na
kushiriki katika shughuli za Kamati, lakini hawatapiga kura.

(7) Shughuli za Kamati kuhusu jambo lolote zitakuwa ni siri
mpaka zitakapokuwa zimewasilishwa Bungeni, isipokuwa kwamba sharti
hili halitahusu shughuli za Kamati ya Bunge Zima.

(8) Mwanasheria Mkuu wa Serikali au mwakili_shi wake,
atahudhuria kila mkutano wa kila Kamati ya Kudumu inapokuwa inafikiria
Muswada wa Sheria wa Serikali.

(9) Kamati yoyote ambayo Spika atapeleka kwake kwanza
Muswada au jambo jingine lolote, itahesabiwa kuwa ndiyo Kamati
inayohusika kushughulikia Muswada huo au jambo hilo jingine lolote.

(10) Iwapo kwa sababu yoyote Mjumbe atashindwa kufanya kazi
kama Mjumbe wa Kamati, basi Spika aweza kumteua Mjumbe mwingine
yeyote kushika nafasi yake.

(11) Itakuwa ni lazima kwa kila Kamati ya Kudumu ya Bunge
kuwasilisha taarifa ya shughuli zake Bungeni, na masharti ya Kanuni ya
106 yatatumika kuhusu utaratibu wa kuwasilisha taarifa hiyo. Bila ya
kuathiri masharti ya Kanuni ya 32(1), Taarifa ya Kamati inapowasilishwa
Bungeni, itashughulikiwa kwa kufuata mpangilio wa shughuli uliowekwa
na Kanuni ya 23(4). Isipokuwa kwamba endapo Kamati yoyote, katika
kutekeleza majukumu yake, itaona kuwa kuna mambo ya utekelezaji ambayo
yanahitaji kurekebishwa, yaweza kutoa taarifa maalum ya ushauri kwa Waziri
anayehusika juu ya mambo hayo; ili Waziri aweze kuchukua hatua
zinazohitajika. |

~ (12) Kamati yoyote yaweza kuunda Kamati Ndogo kwa ajili ya
uendeshaji bora wa Shughuli zake, kama itakavyoona inafaa, kila Kamati
Ndogo itakayoundwa itapangiwa kazi zake na Kamati ya Kudumu
inayohusika. |

89. Kutakuwa na Kamati za Kudumu za Bunge zifuatazo:-

(a) | Kamati ya Uongozi;

Orodha

ya
Kamati

Kudumu



(b) Kamati ya Fedha na Uchumi;

(¢)  Kamati ya Katiba,Sheria na Utawala;
(d) Kamati ya Hesabu za Serikali;

(e) Kamati ya Uwekezaji na Biashara; .

3] Kamati ya Mambo ya Nchi za Nje;

(® Kamati ya Kanuni za Bunge; -

(h) Kamati ya Ulinzi na Usalama;

(i) Kamati ya Haki, Maadili na Madaraka ya Bunge;
§)] Kamati ya Huduma za Jamii;

(k) Kamati ya Maliasili na Mazingira;

§)] Kamati ya Maendeleo ya Jamii;

(m) Kamati ya Hesabu za Serikali za Mxtaa
(n) Kamati ya Kilimo na Ardhi;
(0) Kamati ya Miuondombinu.

Majuku- ~ 90.~(1) Kila Kamati ya Kudumu itakuwa na _]ukumu la kufuatilia
mu ya - ytekelezaji wa ahadi za Serikali zilizotolewa Bungeni, ambazo zinagusa
Tumla ya - hambo yaliyo katika mamlaka ya Kamati inayohusika.

Kamati
za

Kudumu (2) Mbali na majukumu ya msingi ambayo yameorodheshwa kwa
kila Kamati ya Kudumu, Kamati yoyote yaweza kupendekeza kwa Spika
ipewe majukumu ya nyongeza ambayo yatatajwa katika pendekezo hilo.
Halj kadhalika, Spika aweza kukabidhi jambo lingine lolote kwa Kamati
yoyote kama atakavyoona inafaa, kwa ajili ya kushughulikiwa na Kamati
hiyo. - |

91.-(1) Kutakuwa na Kamati ya Uongozi itakayokuwa na

Muundo Wajumbe wafuatao:-
na

nhfsju;u'  (a) Spika, ambaye atakuwa Mwenyekiti;
Kamati (b)  Naibu Spika;
ya (c) Kiongozi wa Shughuli za Serikali Bungem au Mwakilishi
Uongozi wake;
- (d) Kiongozi wa Upmzam Bungeni au Mwakilishi wake;
(e) Wenyeviti wa Kamati za Kudumu,

)] Mwanasheria Mkuu wa Serikali.
(2) Katibu wa Bunge atakuwa ndiye Katibu wa Kamati.

(3) Majukumu ya Kamati ya Uongozi yatakuwa ni kufikiria na



kumshauri Spika kuhusu mambo yote yanayohusu shughuli za Bunge kwa

jumnla, ikiwa ni pamoja na kuweka utaratibu utakaorahisisha maendeleo ya
shughuli za Bunge au za Kamati yake yoyote endapo 1tatokea haja ya
kufanya hivyo.

(4) Katika kutekeleza kazi zilizotajwa katika fasili ya 3, Kamati
ya Uongozi itakuwa na uwezo wa kuweka muda ambao shughuli fulani
yoyote iliyopelekwa katika Kamati inayohusika sharti imalizwe, na iwapo
iliyopelekwa imeweka muda kama huo, basi baada ya kwisha muda huo au
baada ya kwisha muda wowote uljoongezwa, Kamati inayohusika
itahesabiwa kuwa imemaliza shughuli hiyo na shughuli hiyo itaendelea
kwenye hatua nyingine kana kwamba Mwenyekiti wa Kamati hlyo
amemuarifu Spika kumalizika kwa shughuli hiyo.

(5) Spika atakuwa ndiye Mwenyekiti wa Kamati ya Uongozi.
Kiongozi wa Shughuli za Serikali Bungeni au Mwakilishi wake, Kiongozi
wa Upinzani au Mwakilishi wake na Wajumbe wengine watatu watakuwa
ndio kiwango cha mikutano ya Kamati.

92.(1) Kamati ya Fedha na Uchumi itakuwa na
Wajumbe watakaoteuliwa na Spika, na itasimamia shughuli za leara
zifuatazo:-

. Wizara ya Fedha;
. Ofisi ya Rais (Mipango na Ubinafsishaji).

(2) Majukumu ya Kamati ya Fedha na Uchumi yatakuwa kama
ifuatavyo:-

(i) Kushughulikia Bajeti za Wizara hizo.

(ii) Kushughulikia mapendekezo ya Serikali kuhusu
Makadirio ya Mapato na Matumizi ya kila mwaka.

(iii) Kushughulikia Miswada ya Sheria, na Mikataba
inayopendekeza kuridhiwa na Bunge ambayo chanzo
_chake ni Wizara hizo. |

(iv) Kushughulikia taarifa za kila mwaka za utendaji na
hesabu zilizokaguliwa za Mashirika ya Umma yaliyoko
chini ya Wizara hizo.

(v) Kufuatilia utekelezaji unaofanywa na Wizara hizo kwa
mujibu wa Ibara ya 63(3)(b) ya Katiba.

Muundo
na
Majuku-
mu ya
Kamati
ya Fedha
na
Uchumi



Kamati ya 93.<1) Kamati ya Katiba, Sheria na Utawala- 1takuwa na Wajumbe

[;?ﬁ‘?a’ ~ watakaoteuliwa na Spika, na itasimamia shughuli za Wizara zifuatazo:-
Cria .

na

Utawala . Ofisi ya Rais (TAMISEMI, Utamishi na Utawala Bora);
. Ofisi ya Waziri Mkuu,
. Wizara ya Sheria na Mambo ya Katiba,

(2) Majukumu ya Kamati ya Katiba, Sheria na Utawala yatakuwa
kama ifuatavyo:- -

) Kushughulikia Bajeti za Wizara hizo.
(1i) Kushughulikia Miswada ya Sheria, na Mikataba

inayopendekezwa kuridhiwa na Bunge, ambayo chanzo
chake ni Wizara hizo.

(iii) Kushughulikia taarifa za kila mwaka za utendaji na
hesabu zilizokaguliwa na Mashirika ya Umma yaliyo

chini ya Wizara hizo.

(iv) Kufuatalia utekelezaji unaofanywa na Wizara hizo, kwa
mujibu wa Ibara ya 63(3)(b) ya Katiba.

94.-(1) Kamati ya Hesabu za Serikali itakuwa na Wajumbe

szsna:ﬂ )Z’: watakaoteuliwa na Spika.
Serikali ‘ -
(2) Majukumu ya Kamati ya Hesabu za Serikali yatakuwa kama
ifuatavyo:-
(i) Kushughulikia  maeneo yenye matatizo sugu
yaliyoainishwa katika Taarifa ya Mkaguzi na Mdhibiti
Mkuu wa Serikali kuhusu Serikali Kuu.
(i1) Kufuatilia utekelezaji wa mapendekezo yaliyokwisha
kutolewa na Kamati hiyo ya kuondoa matatizo husika,
, ili yasionekane tena katika taarifa zitakazofuata.
Kamati ya .
Uwekezaii
naw et 95.~(1) Kamati ya Uwekezaji na Biashara itakuwa na Wajumbe

Biashara watakaoteuliwa na Spika na itasimamia shughuli za Wizara zifuatazo:-



. Wizara ya Viwanda na Biashara.
. Wizara ya Nishati na Madini.
. Wizara ya Ushirika na Masoko.

(2) Majukumu ya Kamati ya Uwekezaji na Biashara yatakuwa
kama ifuatavyo:-

(1) Kushughulikia Bajeti za Wizara hizo. '

(ii) Kushughulikia Miswada ya Sheria, na Mikataba
inayopendekezwa kuridhiwa na Bunge ambayo chanzo
chake ni Wizara hizo.

(iii) Kushughulikia taarifa za kila mwaka za utendaji na
hesabu zilizokaguliwa za Mashmka ya Umma yaliyo
chini ya Wizara hizo.

(iv) Kushughulikia utekelezaji unaofanywa na Wizara hizo
kwa mujibu wa Ibara ya 63(3)(b) ya Katiba.

96. (1) Kamati ya Mambo ya Nchi za Nje itakuwa na Wajumbe
watakaoteuliwa na Spika, na itasimamia shughuli za Wizara ya Marnbo ya
Nchi za Nje na Ushirikiano wa Kimataifa,

(2) Majukumu ya Kamati ya Mambo ya Nchi za Nje yatékuwa
kama ifuatavyo:-

(i) Kushughulikia Bajeti ya Wizara hiyo.

(ii) Kushughulikia | Miswada ya Sheria, na Mikétaba
inayopendekezwa kuridhiwa na Bunge, ambayo chanzo
chake ni Wizara hiyo.

(i)  Kushughulikia taarifa za utendaji wa hesabu
zilizokaguliwa za Mashirika ya Umma yaliyo chini ya
leara hiyo.

(iv) Kufuatilia utekelezaji unaofanywa na Wizara hiyo kwa
mujibu wa Ibara ya 63(3)(b) ya Katiba.

Kamati 97.-(1) Kamati ya Kanuni za Bunge itakuwa na Wajumbe
ig‘anum watakaoteuliwa na Spika na Mwenyekiti wake atakuwa Spika na Naibu
Mwenyekiti atakuwa Naibu Spika.

Za
Bunge .
(2) Majukumu ya Kamati ya Kanuni za Bunge yatakuwa kama
ifuatavyo:-

(i) Kufikiria na kutoa mapendekezo juu ya kufanya
mabadiliko katika Kanuni za Bunge. '

(ii) Kuchunguza na kutoa taarifa jun ya pendekezo lolote
linalohusu Kanuni za Bunge ambalo limepelekwa kwa
Kamati hiyo na Spika au na Mbunge yeyote.

Y Kuchunguza na kutoa taarifa juu ya lalamiko lolote
kuhusu uamuzi wa Spika ambalo limepelekwa kwake na
Mbunge yeyote.

(3) Kiwango cha Mikutano ya Kamati ya Kanuni za Bunge
kitakuwa na Mwenyekiti au Naibu Mwenyekiti pamoja na nusu ya Wajumbe
wengine waliteuliwa kwa mujibu wa fasili ya (1) ya Kanuni hii.

| (4) Masharti ya fasili ya (2), ya (5), ya (6), ya (7) na ya (8) ya

- Kanuni ya 88 kwa marekebisho yanayostahili, yatatumika kuhusu Kamati

ya Kanuni za Bunge, isipokuwa kwamba hakuna jambo lolote katika

masharti hayo litakalohesabiwa kama linamzuia Waziri yeyote au

Mwanasheria Mkuu wa Serikali kuteuhwa, au kuendelea kuwa Mjumbe
wa Kamati ya Kanuni za Bunge.

98.-(1) Kamati ya Ulinzi na Usalama itakuwa na Wajumbe

Kamati . . (o s . . . .
A watakaoteuliwa na Spika, na itasimamia shughuli za Wizara zifuatazo:-

ya
Ulinzi
na

Usalama . Wizara ya Ulinzi na Jeshi la Kujenga Taifa.

. Wizara ya Mambo ya Ndani ya Nchi.

(2) Majukumu ya Kamati ya Ulinzi na Usalama yatakuwa kama
ifuatavyo:-

(i) - Kushughulikia Bajeti za Wizara hizo.



(i) Kushughulikia Miswada ya Sheria, na Mikataba
| inayopendekezwa kuridhiwa na Bunge, ambayo chanzo
chake ni Wizara hizo. |

(iii) = Kushughulikia taarifa za kila mwaka za utendaji na

hesabu zilizokaguliwa za Mashirika ya Umma yaliyo
chini ya Wizara hizo.

(iv) Kufuatilia utekelezaji unaofanywa na Wizara hizo kwa
mujibu wa Ibara ya 63(3)(b) ya Katiba.

99.-(1) Kamati ya Haki, Maadili na Madaraka ya Bunge itakuwa
na Wajumbe watakaoteuliwa na Spika.

(2) Majukumu ya Kamati ya Haki, Maadili na Madaraka ya Bunge
yatakuwa kama ifuatavyo:-

(1) Kuchunguza masuala yote yahusuyo Haki, Kinga na
Madaraka ya Bunge yanayopelekwa kwake na Spika.

(ii) Kushughulikia mambo yanayohusu maadili ya Wabunge.

(iii) Kufikiria jambo lingine lolote litakalopelekwa kwake na
Spika.

100.-(1) Kamati Ya Huduma za Jamii itakuwa na Wajumbe

watakaoteuliwa na Spika, na itasimamia shughuli za Wizara zifuatazo:-
. Wizara ya Afya.
. Wizara ya Sayansi, Teknolojia na Elimu ya Juu.
. Wizara ya Elimu na Utamaduni.

(2) Majukumu ya Kamati ya Huduma za Jamii yatakuwa kama
ifuatavyo:-

(i) Kushughulikia Bajeti za Wizara hizo.

(ii) Kushughulikia Miswada ya Sheria, na Mikataba
inayopendekezwa kuridhiwa na Bunge, ambayo chanzo
chake ni Wizara hizo.

(i)  Kushughulikia taarifa za kila mwaka za utendaji na
hesabu zilizokaguliwa za Mashirika ya Umma yaliyo
chini ya Wizara hizo.

(iv) Kufuatilia utekelezaji unaofanywa na Wizara hizo kwa
mujibu wa Ibara ya 63(3)(b) ya Katiba.

Kamati 101, (1) Kamati ya Maliasili na Mazingira itakuwa na Wajumbe
13\’: ofiasili watakaoteuliwa na Spika, na itasimamia shughuli za Wizara zifuatazo:-
na
Mazingira . Ofisi ya Makamu wa Rais (Mazingira na Kuondoa
Umaskini).
. Wizara ya Maliasili na Utalii.

(2) Majukumu ya Kamati ya Maliasili na Mazingira yatakuwa
kama ifuatavyo:-

(i) Kushughulikia Bajeti za Wizara hizo.

(i1) Kushughulikia Miswada ya Sheria, na Mikataba
inayopendekezwa kuridhiwa na Bunge, ambayo chanzo
chake ni Wizara hizo.

(ili) ~ Kushughulikia taarifa za kila mwaka za utendaji na
hesabu zilizokaguliwa za Mashirika ya Umma yaliyo
chini ya Wizara hizo. |

(>iv) Kufuatilia utekelezaji unaofanywa na Wizara hizo kwa
mujibu wa Ibara ya 63(3)(b) ya Katiba.

102. (1) Kamati ya Maendeleo ya Jamii itakuwa na Wajumbe

Kamati  watakaoteuliwa na Spika na itasimamia shughuli za Wizara zifuatazo:-
ya

- Maendeleo

ya . . Wizara ya Maendeleo ya J amii, Jinsia na Watoto.
Jamii
o . Wizara ya Kazi, Maendeleo ya Vijana na Michezo.

(2) Majukumu ya Kamati ya Maendeleo ya Jamii yatakuwa kama
ifuatavyo:-



() Kushughulikia Bajeti za Wizara hizo.

(ii) Kushughulikia Miswada ya Sheria, na ‘Mikataba
inayopendekezwa kuridhiwa na Bunge, ambayo chanzo
chake ni Wizara hizo. ,

(iii) Kushughulikia taarifa za kila mwaka za utendaji na
hesabu zilizokaguliwa za Mashirika ya Umma yaliyo
chini ya Wizara hizo.

(iv) Kufuatilia utekelezaji unaofanywa na Wizara hizo kwa
mujibu wa Ibara ya 63(3)(b) ya Katiba.

103.-(1) Kamati ya Hesabu za Serikali za Mitaa, itakuwa na
Wajumbe watakaoteuliwa na Spika.

(2) Majukumu ya Kamati ya Hesabu za Serikali za Mitaa
yatakuwa kama ifuatavyo:-

@) Kushughulikia maeneo yenye matatizo sugu

yaliyoainishwa katika Taarifa ya Mdhibiti Mkuu wa

Serikali kuhusu Serikali za Mitaa.

(ii) Kufuatilia utekelezaji wa mapendekezo yaliyokwisha
kutolewa na Kamati hiyo ya kuondoa matatizo husika ili
yasionekane tena katika taarifa zitakazofuata.

103A(1) Kamati ya Kilimo na Ardhi itakuwa na Wajumbe

watakaoteuliwa na Spika, na itasimamia shughuli za Wizara zifuatazo:-
. Wizara ya Ardhi na Maendeleo ya Makazi.
. Wizara ya Kilimo na Chakula.
. Wizara ya Maji na Maendeleo ya Mifugo.

(2) Majukumu ya Kamati ya Kilimo na Ardhi yatakuwa kama
ifuatavyo:-

(i) Kushughulikia Bajeti za Wizara hizo.

(ii) Kushughulikia Miswada ya Sheria, na Mlkataba
inayopendekezwa kuridhiwa na Bunge ambayo chanzo
chake ni Wizara hizo.

(iii) ~ Kushughulikia taarifa za kila mwaka za utendaji na
hesabu zilizokaguliwa za Mashirika ya Umma yaliyo
chini ya Wizara hizo.

(iv) Kufuatilia utekelezaji unaofanywa na Wizara hizo kwa
mujibu wa Ibara ya 63(3)(b) ya Katiba.

t

Kamati 103B(1) Kamati ya Miundombinu itakuwa na Wajumbe
sh'da. ) watakaoteuliwa na Spika, na itasimamia shughuli za Wizara zifuatazo:-
iundo- ) '
mbinu
. Wizara ya Mawasiliano na Uchukuzi.
. Wizara ya Ujenzi.

(2) Majukumu ya Kamati ya Miundombinu yatakuwa kama
ifuatavyo:-

()  Kushughulikia Bajeti za Wizara hizo.

(ii) Kushughulikia Miswada ya Sheria, na Mikataba
. inayopendekezwa kuridhiwa na Bunge, ambayo chanzo
chake ni Wizara hizo.

(iii) Kushughulikia taarifa za kila mwaka za utendaji na
hesabu zilizokaguliwa za Mashirika ya Umma yaliyo
chini ya Wizara hizo.

(iv) Kufuatilia utekelezaji unaofanywa na Wizara hizo kwa
mujibu wa Ibara ya 63(3)(b) ya Katiba.

104.-(1) Kamati Teule yaweza kuundwa na Bunge kwa
madhumuni maalum, kwa hoja mahsusi itakayotolewa kwa ajili hiyo na
kuafikiwa.

Kamati
Teule

(2) Kamati Teule yaweza pia kuundwa endapo baada ya Bunge
kujadili hoja fulani, litaamua kupeleka jambo fulani linalotokana na hoja



hiyo kwenye Kamati Teule, ambapo utaratibu wake utakuwa kama
ifuatavyo:- |

| Mara tu baada ya hoja iliyokuwa ikijadiliwa kuamuliwa, Mbunge
yeyote mwenye nia ya kutoa hoja chini ya Kanuni hii aweza kusimama
mahali pake na kutoa taarifa ya mdomo kwamba anakusudia kuleta hoja ya

kuunda Kamati Teule. Baada ya hapo, Mbunge huyo atatoa taarifa ya hoja

yake kwa maandishi kwa Katibu, na hoja hiyo itashughulikiwa wakati

unaofaa kwa kuzingatia Mpangilio wa Shughuli uliowekwa na Kanuni-ya
23 (4).

(3) Wajumbe wa Kamati Teule watateuliwa na Spika, na
watachagua Mwenyekiti wa Kamati hiyo kutoka miongoni mwao.

105.-(1) Kila Kamati Teule itakuwa na Wajumbe wasiozidi
watano, na Spika ataamua idadi ya Wajumbe inayofaa kuwa kiwango cha
mikutano ya Kamati hiyo.

(2) Kamati Teule itafanya kikao chake cha kwanza mahali na saa
atakayoamua Mwenyekiti, na vikao vinginevyo vitafanyika kwa wakati na
mahali popote itakapoamua Kamati. -

(3) Mwenyekiti ataongoza mikutano yote ya Kamati Teule, iwapo
Mwenyekiti hayupo katika mkutano wowote, Wajumbe wahohudhuna
watamteua mmoja wao kuwa Mwenyekiti wa mkutano huo.

(4) Endapo kwa sababu yoyote Mjumbe yeyote wa Kamati Teule
atashindwa kufanya kazi yake, Spika atamteua Mbunge mwmglne kushika
nafasi yake.

(5) Majadiliano ya Kamati Teule yatahusu tu mambo
yaliyopelekwa kwake na Bunge.

106.- (1) Kamati Teule itatoa taarifa Bungeni kuhusu maoni na
uchunguzi wake pamoja na kumbukumbu za ushahidi uliopokelewa; na
vile vile yaweza kutoa taarifa maalum juu ya mambo yoyote ambayo itaona
inafaa Bunge liyajue.

(2) Taarifa ya Kamati Teule itawasilishwa Bungeni na

Mwenyekiti. Iwapo, baada ya hoja kutolewa, Bunge litaamua kuifikiria

taarifa hiyo, hoja itakayotolewa Bungeni itakuwa ni kwa madhumuni ya
kuliomba Bunge likubali mapendekezo yaliyomo katika taarifa hiyo. Lakini
Bunge laweza kuamua vinginevyo kwa kutumia utaratibu wa kubadilisha
hoja ambao umeelezwa katika Kanuni ya 47.

(3) Taarifa yoyote ya Kamati inayowasilishwa Bungeni itakuwa
katika muundo ufuatao:-

(a) Sehemu ya Utangulizi, ambayo itaonyesha hadidu za
rejea ambazo Kamati ilipewa; maelekezo yoyote
yaliyotolewa kwa Kamati; njia au mbinu zilizotumika
na Kamati katika kutekeleza majukumu yake, pamoja
na mambo mengine, kama yapo, ambayo yalijitokeza
wakati wa uchunguzi;

(b)  Sehemu ya Katikati, ambayo itatoa maelezo kamili
kuhusu jambo au mambo yote yaliyofanyiwa Uchunguzi
na Kamati;

(©) Sehemu ya Mwisho, ambayo itatoa maoni na
mapendekezo ya Kamati ya Bunge.

(4) Mtu yeyote atakayefanya kazi kama Katibu wa Kamati Teule
sharti aweke kumbukumbu zinazoonyesha majina ya Wajumbe
waliohudhuria mikutano ya Kamati na maamuzi yake yote, yawe
yameafikiwa rasmi au vinginevyo, Kumbukumbu zitakazowekwa kwa
mujibu wa masharti haya zitatiwa saini na Mwenyekiti wa Kamati na
zitaambatanishwa kwenye Taarifa ya Kamati na kuwasilishwa Bungeni
pamoja na taarifa hiyo.



SEHEMU YA KUMI NAMOJA
UTARATIBU WA KUMWONDOA RAIS MADARAKANI

Taarifa - 107.-(1) Mbunge yeyote aweza kuwasilisha kwa Spika taarifa ya

va Hoja ya kutaka kumshtaki Rais endapo taarifa hiyo itakuwa imetiwa saini

Hoja na Wabunge wasiopungua asilimia ishirini ya Wabunge wote kwa mujibu
wa Ibara ya 46A ya Katiba, | -

(2) Endapo Spika ataridhika kuwa hoja ya kumshtaki Rais
imetimiza masharti ya Katiba, ataruhusu mtoa hoja kuwasilisha Bungeni



hoja ya kupendekeza kwamba Kamati Maalum ya Uchungu21 1undwe ili
isikilize shauri la kumshtaki Rais.

(3)Hoja ya kutaka kuunda Kamati Maalum ya Uchunguzi itaamu-

liwa bila mabadiliko wala mjadala wowote, na uamuzi wa Bunge utafanywa

kwa kuzingatia masharti ya Katiba, na utafanywa kwa kura za siri.

108. Endapo hoja hiyo itakuwa imeafikiwa, Spika, atateua
Wajumbe saba kutoka miongoni mwa Wabunge kwa kuzingatia uwiano wa
uwakilishi wa Vyama vya Siasa Bungeni.

109.-(1) Kamati Maalum ya Uchunguzi itaweka utaratibu wake
wa kufanya kazi kwa mujibu wa Katiba, Kanuni hizi na Sheria ya Kinga,
Madaraka na Haki za Bunge ya Mwaka 1988.

(2) Spika aweza kuiwekea Kamati Maalum ya Uchunguzi muda
maalum ambamo Kamati hiyo itatakiwa kukamilisha kazi yake na kutoa
taarifa Bungeni.

(3) Kiwango cha mkutano wowote wa Kamati Maalum ya
Uchunguzi kitakuwa ni Mwenyekiti, Jaji Mkuu wa Tanzania, Zanzibar na
Wajumbe wengine wanne.

110. -(1) Endapo kwa mujibu wa Orodha ya Shughuli za Bunge
utafika wakati wa Bunge kujadili taarifa ya Kamati hiyo Maalum ya
Uchunguzi basi Bunge litaingia katika Kamati ya Bunge Zima ili
kushughulikia taarifa hiyo. Bunge laweza kumruhusu Mwenyekiti wa
Kamati Maalum ya Uchunguzi kuwasilisha na kuelezea vamuzi wa Kamati
yake kwenye Kamati ya Bunge Zima.

(2) Wakati Bunge likiwa katika Kaman ya Bunge Zima
kushughulikia mashtaka dhidi ya Rais, mtuhumiwa atakuwa na fursa ya
kuingia katika Kamati hiyo na kujieleza kuhusu mashtaka dhidi yake.

(3) Baada ya Kamati ya Bunge Zima kukamilisha kazi zake na
Bunge kurudia, mtoa hoja atatoa taarifa ya ukamilishaji wa shughuli za
Kamati ya Bunge Zima na kama mashtaka dhidi yake yatakuwa
yameonekana kuwa yana msingi papo hapo atatoa hoja kwamba Bunge
lipitishe azimio la kumwondoa Rais madarakani kwa mujibu wa masharti
ya Ibara ya 56A(5) ya Katiba.

SEHEMU YA KUMI NA MBILI
HOJA YA KUTOKUWA NA IMANINA WAZIRI MKUU

111.-(1) Mbunge yeyote aweza kutoa Taarifa ya Maandishi kwa
Spika ya kutaka kuleta Hoja ya kutokuwa na Imani na Waziri Mkuu kwa
mujibu wa Ibara ya S3A ya Katiba. Hoja hiyo itawasilishwa Bungeni mara
baada ya siku kumi na nne kumalizika tangu hoja hiyo 111powas111shwa
kwa Spika.

(2) Hoja inayotolewa chini ya Kanuni hii itajadiliwa na kuamuliwa
kwa kufuata masharti ya kujadili hoja yaliyowekwa na Kanuni hizi, lakini
uamuzi wake utafanywa kwa kura za siri. |



SEHEMU YA KUMI NA TATU
KUMWONDOA SPIKA AU NAIBU SPIKA KWENYE MADARAKA

Taarifa
ya 112. -(1) 'Mbunge yeyote anayetaka kutoa Taarifa ya hoja ya
ggjn‘:‘:’:_ kumwondoa Spika au Naibu Spika kwenye madaraka chini ya Ibara Na. 84
ndoa na 85 za Katiba ya Nchi, atafanya hivyo kwa Maandishi na kumpelekea
Spikaau Katibu wa Bunge akitoa sababu kamili ya kuleta hoja hiyo.
Naibu
Spika (2) Katibu wa Bunge ataiweka hoja hiyo kwenye Orodha ya

Shughuli za siku itakayoteuliwa, ambayo itakuwa mara baada ya siku kumi

na nne kupita tangu taarifa hiyo ilipotolewa.

Masharti (3) Ili Hoja ya aina hiyo ikubaliwe kupelekwa .Bungem sharti

ya Hoja itimize yafuatayo:-
kupelekwa :
Bungeni (a) iwe na tuhuma mahsusi;
(b) iwe imetolewa maelezo kamili na sahihi, na yenye
kueleweka,;
(c)  isiwe na visingizio, matusi, kebehi, shutuma zenye lengo
la kuharibu jina la mhusika.

(4) Spika au Naibu Spika, hatakalia Kiti cha Spika, wakati wa
Mtuhu-  pyiadili hoja ya kutaka kumwondoa madarakani, bali atakuwa na haki ya

"ﬁi}‘{:kana kujitetea wakati wa mjadala.

Kiti



(5) Spika au Naibu Spika, atakuwa ameondolewa kwenye
Madaraka endapo zitapigwa kura zisizopungua theluthi mbili ya idadi ya
Wabunge wote, za kuunga mkono hoja hiyo. Kura zitakuwa ni za siri.

(6) Spika au Naibu Spika anayetuhumiwa aweza kujiuzulu kuwa
Spika au Naibu Spika kwa kutoa maelezo ya kujiuzulu kwake Bungeni
kabla vamuzi juu ya hoja ya kumwondoa madarakani.



SEHEMU YA KUMI NANNE
WAGENI BUNGENI

113.-(1) Spika aweza kutoa ruhusa maalum au ya jumla kwa
-mwakilishi wa chombo chochote cha habari kuhudhuria vikao vya Bunge
" katika sehemu ya Ukumbi wa Mikutano ya Bunge iliyotengwa kwa ajili
hiyo.

(2) Ruhusa yoyote itakayotolewa kwa mujibu wa fasili ya (1)
yaweza kuwekewa masharti yoyote ambayo Spika ataona yanafaa.

(3) Spika aweza wakati wowote kuondoa ruhusa aliyotoa kwa
mwakilishi wa chombo chochote cha habari, iwapo chombo hicho kitatoa
taarifa yoyote kuhusu Shughuli za Bunge, ambayo kwa maoni ya Spika, si
ya haki, si ya kweli au inapotosha ukweli, au vmgmevyo inakiuka Kanuni
-na taratibu, au haki za Bunge.

(4) Masharti ya Kanuni ya 115 yatatumika kuhusu wawakilishi
wa vyombo vyote vya habari, isipokuwa kama Bunge litaamua
vinginevyo.

114.-(1) Wageni waweza kuruhusiwa kuingia katika Ukumbi wa
Mikutano ya Bunge katika sehemu yoyote ya Ukumbi huo ambayo itatengwa
kwa ajili hiyo.

(2) Wakiwa ndani ya Ukumbi wa Mikutano ya Bunge, wageni
sharti wakae kimya, na kwa heshima inayostahili, na sharti watoke
nje ya Ukumbi huo na mazingira yake endapo Spika atawataka wafanye
hivyo.

(3) Bila ya kuathiri masharti ya jumla ya fasili (2), wageni
yawabidi;-

Mamlaka
ya
kuwao-
ndoa
wageni
Bungeni

(a)

(b)
(c)

(d)

(e)
(D

Wavae mavazi ya heshima kabla ya kuingia katika
Ukumbi wa Mikutano ya Bunge;

Waingie au watoke Ukumbini kwa staha;

Wasisome kitabu chochote, gazeti, barua au hati
nyingineyo ambayo si Orodha ya Shughuli za Bunge;

Wasiandike jambo lolote linalozuhgumzwa, ila tu kama
ni mwakilishi wa chombo cha habari;

Wasizungumze kwa sauti ya juu,

Wasivute sigara au kiko wakati wowote wakiwa ndani
ya Ukumbi wa Mikutano ya Bunge, au mahali popote
nje ya Ukumbi huo ambapo kuna mahali pa kukaa
wageni.

115.-(1) Wakati wowote atakapoona yafaa kufanya hivyo, Spika
aweza kuamuru wageni watoke nje ya sehemu yoyote ya Ukumbi, na
mazingira yake, na aweza kuamuru milango ya Ukumbi wa Mikutano ya

Bunge ifungwe.

(2) Endapo, wakati wa kikao chochote, Mbunge atatoa hoja kuwa
wageni watoke nje, Spika atalihoji Bunge papo hapo na hoja itaamuliwa
bila ya mjadala au mabadiliko yoyote.

(3) Mtumishi yeyote wa Bunge hataruhusiwa kumtoa nje mgeni
au kuagiza mgeni atolewe nje endapo Spika ameruhusu mgeni huyo kutumia
chombo cha kupigia picha au kunasia sauti katika Ukumbi wa Bunge.



SEHEMU YA KUMI NA TANO
UKAAJI NDANI YA BUNGE

116. Mbunge yeyote anayo haki ya kukalia kiti chochote ndani
ya Bunge. Hata hivyo, kwa madhumuni ya kurahisisha mawasiliano
- miongoni mwa Wabunge wa Kambi ya Chama Tawala na pia miongoni
mwa Wabunge wa Vyama vya Upinzani, Spika aweza kuweka utaratibu
mwingine wa ukaaji wa Wabunge ndani ya Bunge, kadri atakavyoona inafaa,
bila kuathiri mpangilio ufuatao:-



(1) Kiongozi wa Shughuli za Serikali Bungeni atakaa kiti cha
kwanza akifuatiwa na Mawaziri, upande wa kulia wa Spika.

(2) Kiongozi wa Upinzani Bungeni atakaa kiti cha kwanza
akifuatiwa na Wasemaji Wakuu wa Upinzani upande wa kushoto wa Spika.
Isipokuwa kwamba endapo hakuna Kiongozi wa Upinzani aliyechaguliwa
kwa mujibu wa Kanuni ya 11 ya Kanuni hizi, lakini Wabunge wa Upinzani
wapo, basi Wabunge hao watatengewa sehemu ya kukaa Bungem kama
Spika atakavyoelekeza.

(3) Wapambe wa Bunge, Wahudumu wa Bunge, Watumishi wa
Serikali wenye shughuli maalum Bungeni na Waandishi wa Vyombo vya
Habari watakaa sehemu ambazo zimetengwa kwa ajili yao.

(4) Wageni wa Wabunge, Mabalozi na Viongozi wengine waweza
kutengewa sehemu maalum ya kukaa.

SEHEMU YAKUMINASITA
M ENGINEYO

. Mahudhu-
117. Kuhudhuria vikao vya Bunge ni wajibu wa kwanza wa kila rio ya

Mbunge. Mbunge yeyote atakayeshindwa kuhudhuria Mikutano ya Bunge Wabunge
mitatu mfululizo, bila ruhusa ya Spika iliyotolewa kwa maandishi atapoteza Bungeni
Ubunge wake.

118.-(1) Shughuli za Bunge zitaendeshwa katika lugha ya Taarifa
Kiswahili au ya Kiingereza, bila tafsiri ya lugha hizo kutolewa. Rasmt

(2) Taarifa Rasmi ya Majadiliano Bungeni, ikiwa katika lugha
iliyotumiwa na msemaji, na pia ikiwa karibu kabisa ya neno kwa neno,
itatayarishwa chini ya usimamizi wa Katibu kwa kufuata maagizo
yatakayotolewa na Spika kwa ajili hiyo.

(3) Kila Mbunge aliyetoa hotuba Bungeni atapewa nakala ya
hotuba yake mapema iwezekanavyo, ili aweze kusahihisha makosa ya
uchapaji, kama yatakuwapo. Lakini Mbunge hataruhusiwa kubadilisha
maana halisi ya maneno aliyoyasema Bungeni.

119.-(1) Bila ya kuathiri masharti yanayofuata ya Kanuni hii, kila ;d:s‘zfi
Mbunge anayeingia katika Ukumbi wa Bunge atawajibika kuvaa mavazi



Vazi
Rasmi
la
Spika

ambayo ni safi na yenye kuhifadhi heshima yake yeye, hadhi ya Bunge na
utamaduni wa nchi, kama ilivyoainishwa katika fasili ya (3) ya Kanuni hii.

(2) Vazi Rasmi la Spika litakuwa ni joho lenye kuonyesha rangi
za bendera ya Taifa, Nembo ya Taifa na baadhi ya mazao makuu nchini,
lililoshonwa maalum kwa ajili hiyo, ambalo litavaliwa juu ya vazi lolote
ambalo ni vazi rasmi kwa Wabunge kwa mujibu wa fasili ya (1) ya Kanuni -
hii.

(3) Vazi rasmi kwa Wabunge litakuwa lolote kati ya haya
yafuatayo yaani:-

(a) Kwa Wabunge Wanawake:-

(i) Vazi lolote la heshima yaani ambalo si la kubana mwilini,
na ni refu kukiuka magoti;

(ii) Kanga au kitenge kinachovaliwa pamoja na blauzi ya
rangi yoyote; |

(iii)  Suti ya kiulaya ya kike, ama ikiwa kamilifu pamoja na
kofia na “gloves” au bila vitu hivyo. '

(b) Kwa Wabunge Wanaume:

(i) Suti ya Kitanzania ya mikono mirefu au mifupi, ambapo
koti lake lina “collar”;

(ii) Suti ya Kitanzania ya mikono mirefu au mifupi, ambapo
koti lake lina shingo ya mviringo;

(iii) Shati la Kitanzania lenye shingo ya mviringo la mikono
mirefu au mifupi la rangi moja tu, pamoja na suruali ya
rangi yoyote;

(iv) Vazi la Kimwambao, yaani kanzu, koti na kofia;
) Suti kamili ya kiulaya ya rangi yoyote;

(vi) Koti aina ya “blazer” na tai, pamoja na suruali yoyote
ya heshima.



(4) Vazi rasmi la Katibu na Wasaidizi wake Bungeni litakuwa kama
ifuatavyo:-

(a) Kwa Makatibu Wanaume:-

Ama suti kamili ya Kitanzania yenye shingo ya mviringo yenye
mikono mirefu na rangi nyeusi au bluu, au suti kamili ya Kiulaya ya rangi
nyeusi au bluu, na shati jeupe na tai. |

(b) Kwa Makatibu Wanawake:-

Suti ya Kiulaya ya Kike, kama ilivyoelezwa kwa Wabunge
Wanawake, lakini ikiwa ya rangi nyeusi au ya bluu.

(5) Mpambe wa Bunge na Wasaidizi wake ndani ya Ukumbi wa
Bunge watavaa mavazi rasmi ambayo yataamuliwa na Spika mara kwa
mara.

(6) Isipokuwa kwa idhini maalum ya Spika, kandambili, viatu
vya michezo au viatu vinginevyo visivyokuwa rasmi havitavaliwa
Bungeni.

(7) Bila ya kuathiri masharti ya fasili ya (6), Spika anaweza, kwa
sababu maalum, kumruhusu Mbunge au mtu mwingine anayehusika na
shughuli Bungeni kuvaa viatu ambavyo siyo rasmi.

120. Kutakuwa na Bendera rasmi ya Bunge la Jamhuri ya Bendera
Muungano wa Tanzania, ambayo itaitwa Bendera ya Bunge na itakayokuwa ¥* Bunge
katika sura na rangi kama ifuatavyo:-

Itakuwa na rangi ya bluu iliyoiva, iliyo katika umbo la msitatiri,
ikiwa na umbo dogo la Bendera ya Taifa ndani yake katika pembe ya juu
upande wa kushoto.

Itakuwa pia na Siwa ya Bunge yenye rangi ya dhahabu, na chini

kukiwa na Utepe wenye maneno “Bunge la Tanzania.” ﬁa‘“miz’i
Upepe-
121.-(1) Bendera ya Bunge itapepezwa katika maeneo yafuatayo:- zaji
wa

(a) Katika Ofisi za Bunge Dodoma, Dar es Salaam na Zanzibar. 5:’;;1:;; ]



Matumizi
yasiyo-
ruhusiwa
ya
Bendera
va

Bunge

(b) Nje ya Ofisi za Wabunge zilizopo Makao Makuu ya Mkoa,
Wilaya na katika Majimbo ya Uchaguzi.

(c) Ndani ya Ofisi ya Mbunge katika meza anayofanyia kazi.

(d) Katika magari binafsi ya Wabunge ambapo Bendera hiyo
itapepezwa ikiwa mbele upande wa kushoto wa gari la
Mbunge wakati Mbunge mwenyewe anapokuwa ndani
ya garihilo, na akiwa anaendeshwa na dereva mwingine,
siyo anapokuwa anaendesha mwenyewe.

Isipokuwa kwamba Mbunge hatapepeza Bendera kwenye gari lake
awapo katika Miji ya Dodoma, Dar es Salaam na Zanzibar, na anapokuwa
anatumia gari la kukodi au 1a kuazima.

(2) Spika na Mawaziri ambao ni viongozi wenye stahili ya kupepeza
Bendera za Serikali katika magari yao waweza kupepeza kwenye magari yao
ama Bendera ya Serikali au Bendera ya Bunge kama watakavyoona inafaa

(lakini siyo zote mbili kwa pamoja).

(3) Bila kuathiri masharti yaliyotangulia ya Kanuni hii, Bendera ya
Bunge itapepezwa kuanzia saa 12.00 asubuhi na kuteremshwa mara ifikapo
saa 12.00 jioni kila siku. |

Isipokuwa kwamba Bendera itaendelea kupepezwa katika gari la
Mbunge baada ya saa 12.00 jioni endapo Mbunge huyo atakuwa safarini
hadi pale atakapomaliza safari yake.

122. (1) Bila ya kujali masharti ya sheria nyingine za nchi, ni
marufuku kwa mtu yeyote kutumia Bendera ya Bunge kwa matumizi
yafuatayo:-

(@) Kama vazi Ia kuvaa mwilini au kufungwa katika schemu
yoyote ya mwili, au shuka ya kujifunika.
)] Kwa namna yeyote ile yenye lengo la kibiashara.

(©) Kwa namna nyingine inayoashiria kulidhalilisha Bunge.

(2) Mbunge yeyote hataruhusiwa kupepeza Bendera ya Bunge
iliyochakaa, ama kwa kuchanika, au kwa kuchuja.



(3) Ni marufuku kwa mtu au kampuni yoyote kubuni na
kutengeneza Bendera inayofanana na Bendera ya Bunge kwa matumizi
yoyote.

123. Mbunge an mtu mwingine yeyote ambaye:-

(@) atafanya kitendo chochote, atatoa matamshi kwa mdomo
au kwa maandishi au kuchapisha maneno yoyote kwa
lengo la kukashifu au kuifanya Bendera ya Bunge
idharauliwe,

(b) atakiuka masharti ya Kanuni za matumizi ya Bendera ya
Bunge,

atakuwa ametenda kosa chini ya Sheria ya Parliamentary
Immunities Powers and Privileges Act, 1988 (No. 3 of 1988) ana atastahili
adhabu chini ya Sheria hiyo.

124, - (1) Kwa idhini ya Spika, yoyote kati ya Kanuni hizi yaweza
kutenguliwa kwa madhumuni mahsusi baada ya Waziri kutoa h0_|a kwa ajili
hiyo.

(2) Hoja inayotolewa kwa mujibu wa Kanuni hii haitahitaji kutolewa
taarifa, na itaamuliwa bila mabadiliko wala mjadala wowote.

(3) Maelezo ya hoja ya kutaka kutengua Kanuni yoyote itakuwa
ni pamoja na maelezo kuhusu madhumuni ya kutaka kanuni hiyo itenguliwe.

(4) Kanuni inayotenguliwa itatenguliwa kwa madhumuni
yaliyokusudiwa tu, na siyo kwa madhumuni mengine yoyote.

125. -(1) Bunge laweza wakati wowote, kwa kupitisha Azimio
kufanya mabadiliko katika Kanuni yoyote kutokana na mapendekezo ya
Kamati ya Kanuni za Bunge. Mabadiliko yaliyopitishwa yataanza kutumika
mara moja.

(2) Endapo Kanuni za Bunge zitafanyiwa mabadiliko, Spika aweza
kuagiza Kanuni hizo zichapishwe upya kwa madhumuni ya kuingiza
mabadiliko yote yaliyofanywa.

(3) Nakala za Kanuni zilizochapishwa kwa kufuata utaratibu huu
zitahesabiwa kuwa nakala halisi za Kanuni za Bunge zilizofanyiwa mabadiliko.

126. Iwapo jambo au shughuli yoyote haikuwekewa masharti
I;daas'gg? katika Kanuni hizi; Spika ataamua desturi na utaratibu wa
wekewa kufuatwa katika jambo au shughuli hiyo na uwamuzi huo
masharti pia utaingizwa katika Kitabu cha Maamuzi ili kuongoza mwenendo wa

baadaye.

Kanuni

kuanza 127. ~(1) Kanuni hizi zitaanza kutumika katika Mkutano wa Bunge
kutumika uliozipitisha, mara baada ya kupitishwa hivyo.

Kufuta (2) Kanuni za Bunge la Tanzania za mwaka 1987 zinafutwa na
Kanuni hazitatumika tena katika kuendesha shughuli za Bunge.

za
Mwaka
1987



NYONGEZA1
(Chini ya Kanuni ya 7)

KANUNI ZA UTARATIBU WA UTEUZI NA UCHAGUZI
WA SPIKA

1. Katika Kanuni hizi ila pale maelezo yatakapohitajivinginevyo:- Ufafanuzi

“Spika,” “Mbunge”, “Katibu” na “Mwenyekiti” kila moja ya maneno hayo

litakuwa na maana ile ile kama iliyo nayo katika Kanuni za Bunge;

“Mgombea” maana yake ni mtu aliyependekezwa na Chama chake cha

Siasa kama Mgombea uchaguzi katika uchaguz1 wa Spika au wa Wabunge

unaofanywa na Bunge;

“Uchaguzi” maana yake ni uchaguzi wa Spika wa Bunge au wa nafasi
nyingine za Wabunge wanaokwenda katika vyombo vingine ambavyo
kwa mujibu wa Sheria zilizounda vyombo hivyo vinatakiwa viwe na
wawakilishi wa Bunge.

“Chombo cha Uteuzi” maana yake ni Chama kinachopendekeza wagombea
wake;

“Siku ya Uteuzi” maana yake ni siku ambayo itakuwa imetangazwa na
Msimamizi wa Uchaguzi kwamba ndiyo itakuwa ni siku ya mwisho
ya kupokea fomu za maombi kutoka kwa wagombea;

“Chama” maana yake ni Chama chochote cha Siasa chenye Usajili wa
Kudumu.

“Nafasi” maana yake ni nafasi wazi ya Spika au ya Wabunge kutoka
miongoni mwa Wabunge iliyotokea ama kutokana na kuvunjwa kwa
Bunge au na nafasi itokeayo kwa nasibu.

2. Isipokuwa kama imeelezwa vinginevyo, uchaguzi wowote
ndani ya Bunge utaendeshwa na kusimamiwa na Spika au Mwenyekiti
kwa mujibu wa utaratibu hizi.

3. Inmapofika wakati wa Uchaguzi wa Spika, Chama chochote
cha Siasa chenye kusudio la kushiriki kwenye uchaguzi huo kitawasilisha
kwa Katibu wa Bunge jina moja tu ama la Mbunge wa Chama hicho au la
mtu mwingine ye yote wa Chama hicho aliye na sifa za kuwa Mbunge
kuwa mgombea wake.

4. Mgombea mhusika au Afisa wa ngazi ya Kitaifa wa Chama
kilichompendekeza atawasilisha jina la mgombea huyo kwa Katibu wa

Spika
kusima-
mia
Ucha-

Taratibu
za
uteuzi
wa
Wago-
mbea wa

ya
Spika



Taratibu
za

Uchaguzi

wa Spika

Bunge. (Kwa madhumuni ya Uchaguzi huu, Katibu wa Bunge atakuwa
ndiye Msimamizi wa Uchaguzi). Jina la Mgombea huyo litatakiwa kumfikia
Katibu wa Bunge ofisini kwake Dodoma kabla ya saa kumi jioni ya “siku
ya uteuzi”.

5. Ili mtu aweze kuteuliwa kugombea nafasi ya Uchaguzi wa
Spika wa Bunge ni lazima awe ametimiza masharti yote ya kuwa mgombea
wa nafasi hiyo kama yalivyotajwa katika kifungu cha 38 cha Sheria ya
Uchaguzi ya Mwaka 1985 (Na. 1 ya Mwaka 1985).

6. Endapo hadi kufikia saa kumi jioni ya siku ya uteuzi kutakuwa
na jina moja tu lililowasilishwa kwa Msimamizi wa Uchaguzi basi mgombea
huyo atatangazwa na Msimamizi wa Uchaguzi kuwa amechaguliwa bila
kupingwa kuwa Spika.

7. Uchagyzi wa Spika utafanywa kwa mujibu wa Kanun_i ya7ya
Kanuni hizi.



NYONGEZA II
(Chini ya Kanuni ya 9A)

TARATIBU ZA UTEUZI NA UCHAGUZI WA WABUNGE
WANAOKWENDA KATIKA VYOMBO VINGINE
KUWAKILISHA BUNGE AU KUINGIA KATIKA TUME YA
HUDUMA ZA BUNGE

Taratibu za Uteuzi wa Wagombea zitakuwa ifuatavyo:-

1. Inapofika wakati wa Uchaguzi kila Mbunge anayetaka kushiriki
atawasilisha jina lake kwa Katibu wa Bunge (ambaye atakuwa ndiye
Msimamizi wa Uchaguzi huo) Majina ya wagombea wote yatatakiwa
kumfikia Katibu wa Bunge Ofisini kwake Dodoma siku moja kabla ya siku
ya uteuzi. |

2.0 Uchaguzi wa wagombea wa nafasi za Uwakilishi utaendeshwa
na kusimamiwa na Spika kwa utaratibu ufuatao:-

2.1 Wakati wa Mkutano wa Kwanza wa Uchaguzi wa nafasi
zilizotangazwa, mara tu baada ya Wagombea kuwasilisha majina yao,
Spika:-

(a) Ataagiza majina ya wagombea wote waliojitokeza
yasambazwe kwa Wabunge;

(b) Atatangaza Bungeni siku na muda ambapo kura
zitapigwa;

(c) Taarifa ya Maandishi ya saa ya kupiga kura itatolewa na

Katibu si chini ya saa ishirini na nne kabla ya saa hiyo.

2.2 Endapo nafasi inatokea miongoni mwa Wabunge
waliochaguliwa kwa kufuata Kanuni hizi kutokana na sababu isiyohusiana
na Bunge kuvunjwa, au kama nafasi ya namna hiyo haikujazwa (nafasi ya
namna hii itajulikana kama nafasi ya nasibu) Spika sharti:-

(a) Atoe taarifa ya kutokea kwa nafasi hizo kwa
Wabunge wote Bungeni;

(b)

(c)

(d)

Kwa kuwa katika baadhi ya chaguzi zinazofanyika
Bungeni, zipo nafasi ambazo zimetengwa maalum kwa
ajili ya ama kundi la Wabunge wanawake; au kundi la
Wabunge wa Kambi ya Upinzani;utaratibu wa kujaza
nafasi ya aina hiyo utakuwa kama ifuatavyo:-

1) Katibu wa Bunge atatangaza siku ya uteuzi,
ambayo itakuwa si zaidi ya siku tano baada
tangazo la Spika kutolewa Bungeni kwa mujibu
wa aya ya (a) ya Kanuni hii.

(i) Mbunge yeyote wa kundi linalohusika
anayetaka kuwa mgombea wa nafasi hiyo
atawasilisha jina lake kwa Katibu wa Bunge
angalau siku moja kabla ya sikuya uteum

“iliyowekwa.

(iii) Endapo atajitokeza mgombea mmoja wa nafasi
inayohusika, Wabunge watampigia kura za
NDIYO au HAPANA.

Baada ya kupata majina ya wagombea wote Spika,
ataagiza matangazo yatolewe kama ilivyoelezwa katika
aya ya (a), (b) naya(c) ya fasili ya 1 ya Kanuni ya 2;

Endapo kunatokea nafasi mbili au zaidi za nasibu kwa
wakati mmoja uchaguzi na upigaji kura utaendeshwa
kama uchaguzi mmoja.

2.3 Kwa madhumuni ya uchaguzi wa kujaza za Kura nafasi yoyote

zlia;ff iliyotajwa katika aya za fasili za Kanuni ya 2(1) na (2) kutakuwa na karatasi
moja tu ya kura ambayo itakuwa na orodha ya majina ya wagombea wote
waloijitokeza inayofuata mfululizo wa alfabeti, pamoja na jina la Chama
cha Siasa anachotoka mgombea na kutakuwa na nafasi tupu inayoelekeana
na jina la kila mgombea. Isipokuwa kwamba, karatasi ya kura itaandaliwa
kwa uwiano uliofafanuliwa katika Kanuni ya 7 ya Kanuni za Bunge.

Idadi ya 2.4 - (1) Kila Mbunge aliyepo Ukumbini wakati wa kupiga kura

l:l“a:gn’:f anaweza kwa kuzingatia Masharti ya Katiba: -

ya . |

kupiga (a) Katika uchaguzi wa kwanza katika Maisha ya Bunge,

kura

Kupiga kura moja moja au zaidi kadri ya maelekezo



yalivyo kwenye karatasi ya kura kwa ajili ya wagombea
uchaguzi wa nafasi inayoshindaniwa kutoka miongoni
mwa wale waliopendekezwa.

(b) Katika uchaguzi wa kujaza nafasi ya nasibu moja na zaidi,
‘ kupiga kura moja kwa kila mgombea uchaguzi mmoja
kwa kufuata idadi ya nafasi zilizopo katika Uchaguzi huo.

(2) Mpiga kura atapiga kura yake kwa kuweka alama ya “V”, na
asiweke kitu kingine chochote katika nafasi wazi ya karatasi ya
kura iliyoelekea jina la mgombea uchaguzi uchaguzi anayetaka kumpigia
kura.

3-(1) Utakapofika wakati aliouweka Spika wa kupiga kura,
Spika atasimamisha maj adlhano ya Bunge na kuamuru kwamba kura
ipigwe.

~ (2) Wakati huo huo mambo yafuatayo yatafanyika:-

(a) Katibu wa Bunge atatangaza idadi/aina ya Chaguzi
zinazotakiwa kufanywa au kujazwa;

(b) Atachagua Wabunge wawili was1mam1e kazi ya
kuhesabu kura;

(c) Wagombea watapewa kila mmoja muda kwa ajili ya
kujieleza,

(3) Kila Mbunge aliyepo atapewa karatasi moja ya kura na baada
ya kuwapa muda wa kutosha wa kuziweka alama karatasi hizo zitakusanywa
ndani ya sanduku la kura ambalo kwanza litaonyeshwa kwenye ukumbi
kuwa ni tupu.

(4) Sanduku la kura litawekwa chini ya usimamizi wa Katibu
pamoja na Wabunge waliochaguliwa kusimamia kuhesabiwa kwa kura
mpaka wakati wa kuhesabiwa kwa kura na Katibu pamoja na hao Wabunge
watakuwa na madaraka kuhakikisha kwamba sanduku hilo halifunguliwi
mpaka wakati wa kuanza kuhesabu kura na kwamba hakuna kitu
kitakachowekwa ndani ya sanduku hilo baada ya karatasx za kura kwisha
kukusanywa kwa mujibu wa fasili ya (3).



Matokeo
ya kura

. (5) Baada ya karatasi za kura kwisha kukusanywa majadiliano ya
Bunge yatarudia kuanzia pale yaliposimamishwa.

4. - (1) Mapema itakavyowezekana baada ya kwisha kupiga kura
na kabla ya kumaliza Kikao kilichopo cha Bunge, Katibu, mbele ya wale
Wabunge wawili waliochaguliwa kwa mujibu wa Kanuni ya 3 atalifungua
sanduku la kura na kuhesabu na kuziandika kura alizopata kila mgombea
uchaguzi mmoja.

(2) Karatasi ya kura 1takata11wa na kura hamtahesablwa katika

karatasi hiyo:-

(a) Ikiwa karatasi ya kura siyo rangirasmi iliyotolewa na
Katibu;

(b) Ikiwa mpiga kura amepiga kura zaidi au pungufu ya
zile zilizotajwa katika fasili ya (1) ya Kanuni ya 2(4);

(c) Ikiwa kutaonekana katika karatasi hiyo maandishi
yoyote au alama yoyote iliyowekwa na mpiga kura
isiyokuwa ile alama iliyotajwa katika fasili ya (2) ya
Kanuni ya 2(2);

(d) Ikiwa haikuwekwa alama, au imewekwa alama
isiyoonyesha dhahiri ni mgombea uchaguzi gani mpiga
kura kampigia kura isipokuwa kwamba ikiwa baadhi ya
kura katika karatasi ya kura ni dhahiri na nyingine si
dhahiri, karatasi ya kura hiyo itakataliwa kuhusu tu zile
kura zisizokuwa dhahirina baki ya kura zilizo dhahiri
zitahesabiwa.

(3) Uamuzi wa Spika juu ya kuwa karatasi ya kura ikataliwe yote
au sechemu tu utakuwa ni wa mwisho.

5. - (1) Baada ya kura kuwa zimehesabiwa, Katibu wa Bunge
atatangaza matokeo ya kura zote zilizopigwa kisha atatamka majina ya
wagombea uchaguzi waliokubaliwa ambao wamepata idadi kubwa zaidi
ya kura na kuwatangaza kwamba wamechaguliwa.

(2) Endapo baada ya kuhesabu kura kutakuwa na sababu ya kurudia
Uchaguzi kutokana na kutokupatikana mshindi katika nafasi yoyote
inayohusika katika uchaguzi huo, Spika ataeleza sababu za kutokupatikana
mshindi, kisha ataagiza kura ipigwe tena ili kupata mshindi kwa nafasi

“hiyo. Kura ya uamuzi haitatumika katika uchaguzi.



(3) Iwapo imeamuliwa ipigwe kura tena kwa mujibu wa fasili ya
(2), basi wagombea uchaguzi wanaopigiwa kura watakuwa ni wale tu ambao
walipata kura sawa.

(4) Iwapo Spika hawezi kutangaza idadi inayotakiwa ya
wagombea Uchaguzi waliokubaliwa kuwa wamechaguliwa kwa sababu ya
- kukosekana kura, basi Spika:-

(a) atatangaza kadri ya wingi wa wagombea uchaguzi
waliokubaliwa ambao  wamepata kura, kuwa
‘wamechaguliwa na;

(b) kwa mujibu wa Kanuni ya 2 atawaarifu Wabunge wote
kuhusu nafasi iliyobakia au zilizobakia. Na utaratibu
wa uchaguzi utaanza upya kwa aJ111 ya nafasi hiyo au
nafa31 hizo. o

(5):Kila tamko na kila agizo linalotolewa na Spika kwa mujibu
wa Kanuni hii litatolewa Bungeni.

(6) Katika Kanuni hii “idadi inayotakiwa” ni ile idadi ya nafasi
ambazo zinatakiwa zijazwe kwenye uchaguzi.

6. - (1) Katibu ataandika maneno“imekataliwa” na “kura Ucha-
iliyokataliwa” katika karatasi za kura zilizokataliwa na ataziweka karatasi mb‘l‘(z‘
hizo pamoja na zile zilizokuwa safi kwa muda wa miezi sita baada ya ;"

kutangazwa matokeo ya uchaguzi. Baada ya hapo, ila kama Bunge litaanmiru 75 kyra
vinginevyo, Katibu ataziharibu karatasi hizo za kura.

(2) Karatasi za kura zilizokwishatumika hazitaonyeshwa kwa mtu
yeyote na Katibu isipokuwa kwa mujibu wa azimio la Bunge baada ya hoja
ya kutaka zionyeshwe kupitishwa.
7. Iwapo mgombea yoyote hataridhika na matokeo ya Uchaguzi :f;:zla'
kutokana na jinsi uchaguzi ulivyofanywa, atakuwa na haki ya kupeleka kuhusu
madai yake mahakamani, na madai hayo yatashughulikiwa kwa mujibu Uche-
wa sheria iliyowekwa na Bunge kwa ajili ya kushughulikia malalamiko ya 894
uchaguzi wa Wabunge.



